
2020 йил 25 январдан чиқа бошлаган       

Давоми 3-бетдаДавоми 3-бетда

Давоми 5-бетда

Давоми 4-бетда

Тараққиёт йўли

Конституция — бирдамлик, 
¥у£у£ ва манфаатларимиз 

кафолати
Давлатимиз раҳбарининг 
Конституциямиз байрами 
муносабати билан халқимизга 
йўллаган табриги ва унда кўтарилган 
масалалар ислоҳотлар ортга қайтмас 
тус олгани борасидаги ишончимизни 
янада мустаҳкамлади.
Жорий йил 30 апрель куни бўлиб 
ўтган умумхалқ референдумида 
халқимиз ўзининг юксак сиёсий 
онги, ҳуқуқий маданияти ва 
дунёқарашини намоён этиб, янги 
таҳрирдаги Конституциямизни 
якдиллик билан қабул қилди. 
Бош қонунимизда мамлакатимиз 
ривожланишининг сиёсий-
ҳуқуқий асослари яратилиб, аҳоли фаровонлигини таъминлаш, 
фуқаролар ҳуқуқлари, эркинликлари ва манфаатлари ҳимояси 
кафолатланди. 

Янги таҳрирдаги Конституцияда 
Ўзбекистоннинг беш устуни, яъни су-
верен, демократик, ҳуқуқий, ижтимоий 
ва дунёвий давлат экани қатъий бел-
гилаб қўйилди, унинг мазмуни тубдан 
такомиллаштирилиб, янги боб ва мод-
далар билан бойитилди. 

Таъкидлаш жоизки, ҳуқуқий давлатда 
барча фуқаролар қонун олдида тенг, дав-
лат ҳокимиятининг олий органлари ҳам 
қонунларга бўйсунади ва унинг муқар-
рар ижросини таъминлайди. Ижтимоий 
давлат эса ҳар бир фуқарога муносиб 
турмуш кечириши учун шарт-шароит 

яратиш мажбуриятини зиммасига ола-
ди. Бу мавжуд ресурсларни ижтимоий 
адолат тамойиллари асосида тақсим-
лаш, жамиятда кучли табақаланиш 
авж олишига йўл қўймаслик, энг заиф 
қатламлар учун ҳам сифатли таълим 
ва тиббиёт кафолатланиши, самарали 
ижтимоий ҳимоя дастурлари ишлаши, 
имконияти чекланган ва кўмакка муҳтож 
фуқароларни қўллаб-қувватлаш, адо-
латли меҳнат қонунчилиги ва пенсия ти-
зими кабилар шулар жумласидан. 

Инсон ҳуқуқлари умумжаҳон декларациясининг 75 йиллигига

РА¯АМЛАШТИРИШ ОР¯АЛИ МУРОЖААТЛАР БИЛАН 
ИШЛАШ МЕХАНИЗМИ ТАКОМИЛЛАШТИРИЛАДИ

Қолаверса, умумхалқ референ
думи асосида қабул қилинган Бош 
қонунимизда инсон қадри, манфаати 
учун хизмат қиладиган нормалар ав-
валгисидан 3 баробар кўпайган. Ху-
сусан, агар шахснинг ўз айбини тан 
олгани унга қарши ягона далил бўл-
са, у айбдор деб топилиши ёки жазо-
га тортилиши мумкин эмаслиги олий 
юридик мақомга эга бўлган ҳужжатда 
қатъий белгиланди. Бу эса қийноқ ҳо-
латларини келтириб чиқарувчи омил-
ларни бартараф этишга қаратилган 
муҳим қадам. 

Ўзбекистон инсон, унинг 
ҳаёти, эркинлиги, шаъни 
ва қадр-қиммати олий 
қадрият ҳисобланадиган 
инсонпарвар демократик 
давлат, очиқ ва 
адолатли жамият барпо 
этиш масъулиятини 
олган. Янги таҳрирда 
қабул қилинган 
Конституциямиз 
муқаддимасига 
муҳрланган ушбу сатрлар 
мамлакатимизда амалга 
оширилаётган ислоҳотлар 
асосини ташкил этади.

Шу кунларда 75 йиллиги нишон-
ланган муҳим халқаро тарихий ҳуж-
жат — БМТнинг Инсон ҳуқуқлари 
умумжаҳон декларацияси 5-мод-
дасида ҳам ҳеч ким қийноққа ёки 
шафқатсиз, ғайриинсоний, қадр-қим-
матни хўрловчи муомала ва жазога 

дучор этилиши мумкин эмаслиги 
белгиланган.

Давлатимиз раҳбари жорий йил  
20 сентябрь куни Бирлашган Миллат-
лар Ташкилоти Бош Ассамблеясининг 
78-сессиясидаги нутқида мамлака-
тимиз “Инсон қадри ва манфаатлари 

учун” деган эзгу ғоя асосида демо-
кратия ва адолат тамойилларини 
мустаҳкамлашга қаратилган туб ис-
лоҳотлар йўлидан дадил бораётгани-
ни яна бир бор қатъий таъкидлади. 

Олмали¯ кон-металлургия комбинати 
Мис эритиш заводининг 60 йиллиги

ТАРИХИ ҚАДимий, КЕЛАЖАГИ ЁРҚИН
Шу йил декабрь ойининг сўнгги ҳафтасида Олмалиқ кон-
металлургия комбинатининг асосий ишлаб чиқарувчи корхонаси —  
мис эритиш заводи ташкил топганига 60 йил тўлади. Завод 
бугунги кунда катодли мис, олтин ва кумуш, селен, теллур, сульфат 
кислотаси, мис купороси, аммоний перренат, куйдирилган 
молибден ярим тайёр маҳсулоти ва эмалланган сим ишлаб 
чиқарувчи, хомашё таркибидаги асосий металларни ажратиб олиш 
учун тўлиқ технологик жараёнга эга бўлган замонавий корхонадир.

Долзарб мавзу

АТРОФ-МУҲИТНИ МУҲОФАЗА ҚИЛИШ
маънавий-ахло³ий

бурчимиздир
Дунё ҳамжамияти иқлим ўзгариши туфайли 
юзага келаётган муаммо ва таҳдидларга қарши 
курашмоқда. Бошқача айтганда, инсоният ўз 
хатосини ўзи тўғрилашга ҳаракат қилмоқда. 

Муносабат

АКАДЕМИЯНИНГ ¯АЙТА 
УЙ¡ОНИШ ДАВРИ

илм-фан ривожига 
янги ҳаёт бағишлади

Шу кунларда кенг жамоатчилик, 
илм-фан ходимлари 
Ўзбекистон Фанлар академияси 
ташкил топганининг 80 
йиллигини нишонламоқда. 
Давлатимиз раҳбарининг 
2023 йил 9 сентябрдаги 
“Ўзбекистон Республикаси 
Фанлар академияси ташкил 
топганлигининг 80 йиллигига 
бағишланган юбилей 
тадбирларини ўтказишнинг 
ташкилий чора-тадбирлари 
тўғрисида”ги қарорига мувофиқ 
юқори савияда ўтказилаётган юбилей тадбирларида дунёнинг 
нуфузли илм даргоҳларидан 50 дан ортиқ олим ва академик 
иштирок этмоқда.

Давоми 2-бетда

Бугуннинг гапи

Декабрнинг иккинчи ўн кунлиги юртимизга совуқ ҳаво оқими 
кириб келиши билан бошланди. Тўғри, ўтган ҳафта ҳам кўпгина 
ҳудудларга қор ёққан ва шунга яраша нисбатан совуқ ҳарорат 
кузатилган эди. Лекин шу ҳафта аввалидан бошланган қорли 
ва изғиринли об-ҳаво кўпчиликни шошириб қўйди. Айни ҳолат 
аҳоли хонадонлари, ижтимоий соҳа муассасалари ва корхоналар 
иссиқми, уларнинг энергияга талаби қай даражада қондириляпти, 
деган саволларни куннинг долзарб мавзусига айлантирди. Бу 
мавсум ҳам аномал совуқ кузатилса, уйларимиз исийдими ёки 
январдаги ҳолат такрорланадими, деган ўй ҳам кўпчиликни 
ташвишлантираётгани бор гап.

ИССИ¯ЛИК ТИЗИМИ 
¯ИШ ¯А²РАТОНИГА ТАЙЁРМИ?

Инсоният мисдан қадимдан кенг 
фойдаланиб келади. Милодий IV 
асрдан ХII асргача Ўрта Осиёнинг 
марказларидан ҳисобланган Шош ва 
Илоқда металл эритиш, мис, қўрғо-
шин, олтин, кумушни ажратиб олиш 
жуда ривожлангани қадимий археоло-

гик топилмалар орқали исботланган. 
Тарихий манбаларга кўра, Олмалиқ 
ҳудудида мис ишлаб чиқариш тизими 
мустаҳкам қадимий пойдевор асоси-
га қурилган.

Мис эритиш заводи Олмалиқ 
кон-металлургия комбинатида маъдан 
қазиб олиш, бойитиш, қайта ишлаш 
каби ишлаб чиқариш жараёнлари тех-
нологик занжирининг якуний босқичида 

турувчи муҳим бўғин. Комбинатдаги 
35 мингдан зиёд ишчи-ходимнинг ма-
шаққатли ва залворли меҳнати маҳсу-
ли айни шу заводда юзага чиқади, деб 
бемалол айтиш мумкин.

Давоми 4-бетда

Бошланиши 1-бетда Ислоҳот одимлари

Бугуннинг гапи

Президент Администрацияси, халқ қабул-
хоналари, вазирлик ва идоралар, маҳаллий 
ҳокимликлар вакилларидан тузилган респуб
лика ишчи гуруҳи бошчилигида “Обод хона-
дон — обод кўча — обод маҳалла” мезонла-
рини жорий этиш борасидаги ишлар кўлами 
кенгайиб бораётир. Бундай эзгу ишлар Тош-
кент вилоятида ҳам изчиллик билан давом 
этмоқда.  

Инсонпарварликнинг 
юксак намунаси

Республика ишчи гуруҳи ўтказган ўрга-
нишлар натижасида вилоятнинг 5 та тума-
нидаги энг олис ва ижтимоий ҳолати оғир 
маҳаллалар танлаб олинди. Белгиланган 

вазифалар ижроси учун республика бюд-
жетидан 4 миллиард ва маҳаллий бюджет 
ҳамда ҳомий ташкилотлар ҳисобидан етарли 
даражада маблағ ажратилди. 

Жорий йилнинг сўнгги 2,5 ойи мобайнида 
Тошкент вилояти бўйича танланган 5 та оғир 
ҳудуд — Пискент туманидаги Сувти, Бекобод 
туманидаги Хонобод, Оққўрғон туманидаги 
Бойғули, Бўка туманидаги Эзгулик ва Қуйи 
Чирчиқ туманидаги Кўксарой маҳаллалари-
даги 41 та кўчада бунёдкорлик ишлари жа-
даллик билан олиб борилди.

Вилоят мутасаддилари берган маълу-
мотларга кўра, ўта оғир шароитда яшаётган 
мингга яқин кишининг турар жойи капитал 
таъмирлаб берилган. Қарийб олти километр 
йўлга шағал ётқизилиб, пиёда йўлаклари қу-
рилган. Беш километрга яқин электр тармоғи 
тортилиб, ёритиш чироқлари ва 2 та янги 
трансформатор ўрнатилган, 11 таси капитал 
таъмирланган, мингдан зиёд симёғоч бетон 
устунларга алмаштирилиб, 82 та қўшимча 
темир-бетон устун ўрнатилган. Маҳалла 
йўлларига шағал ётқизилиб, пиёдалар учун 
йўлаклар қурилган ҳамда 12 та газ тақсим-
лаш пункти қайта таъмирланган. Ёрдамга 
муҳтож қатламнинг ижтимоий ва тиббий 
муҳофазаси ҳам ишчи гуруҳ эътибор марка-
зида бўляпти.

Конституция қабул қилинганининг 31 йил-
лиги арафасида Сувти ва Кўксарой маҳал-
лаларининг янги бинолари фойдаланишга 
топширилиши аҳоли шодлигига сабаб бўл-
ди. Аслида, янги бинолар тезкор ва сифатли 
бунёд этилиши, эскириб қулаёзган мактаб 
ва мактабгача таълим масканлари капитал 
таъмирдан чиқарилиши, ёрдамга муҳтож 
оилаларга кўмак берилиши, хонадонларнинг 
обод этилиши, ҳудудларнинг кўкаламзор-
лаштирилиб, кўркамлашиши каби долзарб 
вазифалар ҳақиқий меҳнат ва фидойиликни 
талаб этади. 

Кўксаройнинг кўчалари 
кўркамлашди

— Маҳаллалардаги ижобий ўзгаришлар 
халқимиз ҳаётида муҳим аҳамиятга эга 
бўлмоқда. Шу боис, “Кўксарой” маҳалла 
фуқаролар йиғинининг барча шароитга эга 
замонавий биноси ва 70 иш ўрнига эга, бо-
лалар кийим-кечаклари ишлаб чиқаришга 
ихтисослашган “Ko‘ksaroy city” МЧЖга қа-
рашли тўқимачилик корхонаси очилиши 
ҳам маҳалла аҳли учун ҳақиқий байрамга 
айланиб кетди, — дейди Тошкент вилоя
ти солиқ бошқармаси бошлиғи Аловит-
дин Иноғомов. — Илк босқичда жами 641 
хонадон тўлиқ хатловдан ўтказилди. Кам 
таъминланган, эҳтиёжманд ва боқувчиси-
ни йўқотган оилалар хонадонлари аниқлаб 
олинди. Мутасадди ташкилотларни жалб 
қилган ҳолда кекса ва ёрдамга муҳтож 40 
нафар фуқаро хонадонида жорий ва капи-
тал таъмир ишлари бажарилди. “Ko‘ksaroy 
city” масъулияти чекланган жамияти билан 
ҳамкорликда 2 миллиард сўм миқдорида 

Қишдаги ҳаво ҳароратининг кескин паса
йиши оқибатида иссиқлик станцияларига узати-
лаётган табиий газ босими пасайиб, аҳоли хо-
надонларига етказиб берилаётган иссиқ сув ва 
иситиш тизимида қатор муаммолар кузатилган 
эди. Бунинг натижасида юртдошларимиз уйини 
иситиш учун қўшимча электр мосламаларидан 
фойдаланишга мажбур бўлгани эса иккинчи 
муаммони келтириб чиқарганди. 

Умуман олганда, жорий йил бошидаги қаҳра-
тон совуқ энергетика тизими учун катта сабоқ 
бўлди. Масалан, Тошкент шаҳридаги ўнлаб 
маҳаллаларда электр ва газ таъминотида узи-
лишлар кузатилди. Айрим трансформатор ва 
паст кучланишли тармоқлар ортиқча юкламага 
бардош беролмай, ишдан чиқди.

Ўшанда давлатимиз раҳбари раислигида 
айни муаммоларга ечим топиш ва юртдошла-
римизга қулайлик яратиш мақсадида аҳолини 
энергия ресурслари билан узлуксиз таъмин-
лаш чора-тадбирлари бўйича видеоселектор 
йиғилиши ўтказилиб, тизимни тубдан яхшилаш 
борасида масъулларга қатъий топшириқлар 
берилганди. Ушбу вазифалар юзасидан йил 
давомида энергетика соҳасида муҳим ишлар 
амалга оширилиб, имкониятлардан максимал 
даражада фойдаланилди. Хусусан, инфрату-
зилма объектлари, муассаса ва ташкилотларда 
газ, иссиқлик тизими билан боғлиқ муаммолар 
ўрганилиб, ҳал этиш чоралари кўрилди. 

Президентимиз ўтган йил декабрда “Тош-
кент иссиқлик маркази” корхонасининг Учтепа 
туманидаги иссиқлик марказини бориб кўрган 
эди. 1969 йилда қурилган мазкур мажмуада 
700 гигакалория қувватга эга қозонхона бўлиб, 
кўп қаватли уйлар ва 100 дан ортиқ ижтимоий 
соҳа объектига иссиқлик қуввати етказиб бера-
диган марказда об-ҳавонинг кескин совиб кети-
ши оқибатида газ босими пастлиги кузатилган 
эди. Иссиқлик марказида ускуна ва тармоқлар 
эскиргани боис ҳам иссиқликни узатишда қатор 
муаммолар юзага келганди.

Давлатимиз раҳбари ташриф чоғида иссиқ-
лик ишлаб чиқаришнинг муқобил манбаларини 

излаш, қувурлар ва уйларда ҳароратни асраш 
зарурлигини таъкидлаб, масъуллар зиммаси-
га муҳим вазифаларни юклаганди. Хусусан, 
пойтахт туманларига электрда ишлайдиган 2 
мегаваттли станциялар олиб келиб, қўшимча 
иссиқлик қувватлари яратилиши борасида-
ги таклифлар маъқулланиб, муҳим қадамлар 
ташланган. Айтиш жоиз, бундай битта қурилма 
1340 хонадонга иссиқлик етказиб беради. Янги 
тармоқ нарх ошишига сабаб бўлмайди, сабаби 
ишлаб чиқариш харажати кам. 

Захира масаласи 
пухта кўриб чиқилган

Орадан роппа-роса бир йил ўтгач, давла-
тимиз раҳбари мавсумга тайёргарлик бўйича 
аввал берилган топшириқлар ижроси билан 
танишиш мақсадида мазкур марказга ташриф 
буюриб, инфратузилма иншоотлари фаолия-
тини кўздан кечирди. Қувонарлиси, бир йил ав-
валги ачинарли ҳолат, камчилик ва муаммолар 
бартараф этилиб, аҳолига иссиқлик етказадиган  
мукаммал инфратузилмага айланган. 1969 йил-
да қурилган ва шундан буён капитал таъмирлан-
маган мажмуа бугун бутунлай янгича тус олди. 

— Давлатимиз раҳбари тармоқни таъмирлаш 
ва барқарорлигини ошириш бўйича зарур кўрсат-
малар берган эди, — дейди Тошкент иссиқлик 
қуввати маркази бош муҳандиси Алишер Очи-
лов. — Шундан келиб чиқиб, марказдаги қозон 
қурилмалари модернизация қилинди, мазут хў-
жалиги ва сиғимлари қурилиб, қозонларнинг икки-
таси аралаш шаклда — газ ва мазутда ишлашга 
мослаштирилди. Бу захира яратиш ва аҳолини 
иссиқлик билан узлуксиз таъминлаш имконини 
беради. Мажмуа қозонхонаси жами 700 гигака-
лория қувватга эга, бугунги кунда мингдан ортиқ 
кўп қаватли уй ва 400 дан зиёд ижтимоий муас-
сасага иссиқлик етказиб беради. Айни кезларда 
ўтаётган ҳар бир дақиқа қимматли, вазифамиз 
масъулиятли. Зиммамизга юклатилган ишларни 

сифатли бажарсак, энергия ва иссиқлик таъмино-
ти барқарор бўлишига катта ҳисса қўшамиз.

Шайхонтоҳур туманидаги 3-қозонхона ва 
Учтепа туманидаги 5-қозонхонани таъмирлаш 
орқали мазут хўжалигини қуриб, захира ёқилғиси 
сифатида мазут ишлатиш режалаштирилганди. 
Маълумотларга кўра, ўтган йили аҳолига етка-
зиб берилаётган иссиқ сув ҳарорати 48 даража-
ни ташкил этган. Бу йилги таъмирлашдан сўнг 70 
даражага етди. Лойиҳанинг асосий мақсади ҳа-
рорат кескин пасайган вақтда ва табиий газ таъ-
минотида муаммо бўлса, захира ёқилғи сифати-
да мазут ишлатиш, аҳолига меъёр даражасида 
иссиқлик етказишни таъминлашдан иборат. 

Шу ўринда бу йил ҳам Ўзбекистонда газ 
танқислиги юзага келса, қозонхоналар ишламай 
қоладими, деган савол пайдо бўлади. Масъ
улларнинг таъкидлашича, Тошкент шаҳрида 
ҳозир мазутда ишловчи 4 та қозонхона мавжуд. 
Агар газ дефицити пайдо бўлса, мазкур қозон-
хоналар мазут ёқиб, аҳолига иссиқлик етказиб 
бериши мумкин. Яъни қўшимча қувватдан фой-
даланилади. 

Қўшимча манбалардан 
фойдаланишга эҳтиёж йўқ

Маълумотларга кўра, юртимизда 1 миллион 
400 мингга яқин хонадондан иборат 40 минг  
854 та кўп қаватли уй мавжуд, уларга бошқа-
рувчи ташкилотлар ҳамда уй-жой мулкдорлари 
ширкатлари хизмат кўрсатади.

— Бугунги кунда мамлакатимизда мавжуд 
481 қозонхона орқали истеъмолчиларга 51 
минг гигакалориядан ортиқ иссиқлик энергия
си етказиб берилмоқда, — дейди Қурилиш ва 
уй-жой коммунал хўжалиги вазирлиги бош
қарма бошлиғи Солижон Қўшақов. — Тошкент 
шаҳрида бу кўрсаткич 37 минг гигакалориядан 
ошади. Газ истеъмоли суткасига 6 миллион 
метр кубдан ортиқ. Жорий йил куз-қиш мавсу-
мига тайёргарлик жараёнида коммунал соҳа 
билан боғлиқ юзага келиши мумкин бўлган 
ҳолатларнинг олдини олиш мақсадида 1642 
уйнинг ички тизимлари мукаммал таъмирлан-
ди. Шунингдек, мазкур тизимдаги ишларни 
янада жадаллаштириш, ижтимоий-иқтисодий 
ҳолатни ўрганиш ҳамда мавжуд муаммоларни 
бартараф этишга қаратилган чора-тадбирлар 
амалга оширилмоқда. Вазирликнинг марка-
зий аппарати ва ҳудудий бошқармаларида 
махсус штаблар ташкил қилиниб, аҳолидан 
тушаётган мурожаатларни тезкор ҳал қилиш 
вазифаси юклатилди.

Таъкидлаш жоиз, корхонадаги таъмирлаш 
муваффаққиятли якунлангани боис, қозонхо-
на ва тармоқ совуқ ҳароратда ҳам барқарор 
ишлайди. Қолаверса, ҳарорат пастлаган кез-
ларда захираланган мазутдан фойдаланиш 
режалаштирилган. Қувурлар изоляцияси мус
таҳкамланган, ўз навбатида, бу иссиқлик йўқо-
тилишини камайтиришга хизмат қиляпти.

Шу йил бошидан буён 675 мегаватт қувват-
ли энергия станциялари ишга туширилди, йил 
якунига қадар 2,2 минг мегаваттли яна еттита 
станция фойдаланишга топширилиши режа-
лаштирилган. Шунингдек, 100 та подстанция, 
11,5 мингта трансформатор ва 34 минг кило-
метр тармоқ янгиланди. Айни совуқ кунларда 
эса бу борадаги ишлар самара бермоқда.  

— Қишнинг қаҳратон кунларида уйимизнинг 
иситиш тизими кўп ўчарди, — дейди Учтепа ту-
манида яшовчи Ҳасан Очилов. — Очиғи, бу узоқ 
йиллар давомида кузатилган. Муаммога кўник-
канимизданми ёки ҳал этилишига ишонмагани-
миз сабабми, доим қўшимча иссиқлик манбала-
ридан фойдаланишга ҳаракат қилардик. Лекин 
бу йил катта ўзгариш бўлди. Ҳозир уйларимиз 
иссиқ, қўшимча қурилмалардан фойдаланишга 
эса умуман ҳожат йўқ.

 
Ҳисоблагичдаги рақамлар 

ортида маблағимиз яширин
Мамлакатимизда уй-жой ва коммунал хиз-

мат кўрсатиш тизими ривожи муаммоларнинг 
олдини олиш, аҳолига қулай яшаш шароитини 
таъминлашга хизмат қилмоқда. Бугун бошқа-
рув сервис компаниялари томонидан амалга 
оширилаётган ишларни кўриб, ислоҳотлар 
одамлар ҳаётида бўй кўрсатаётганига гувоҳ 
бўламиз.

Унутмаслик керакки, электр энергияси, газ, 
сув ҳисоблагичидаги рақамлар ортида маблағи-
миз яширинган. Шундай экан, тежамкорликка 
амал қилишимиз шарт. Маълумотларга кўра, 
бугунги кунда иссиқ сув ва иссиқлик таъминоти 
тизимидан аҳоли қарздорлиги 253,9 миллиард 
сўмга етган. Агар мана шу тўловларни ўз вақти-

да амалга оширсак, маблағ тизимнинг янада 
мукаммал бўлиши, барқарор ишлаши учун 
сарфланади. 

Мутасаддиларга кўра, уйда қулай ҳарорат-
ни сақлаб турган ҳолда иситиш харажатларини 
тежаш мумкин. Биринчи галдаги тавсия: иси-
тиш радиаторларида кийим қуритмаслик. Таҳ-
лилларга кўра, бу радиаторлар тарқатадиган 
иссиқликни камайтиради. Шунингдек, мебелни 
радиаторлардан узоқроқ жойлаш ҳам бу бора-
да самарали ёндашув саналади. Боиси, юмшоқ 
мебелдаги серковак (пенопласт) жуда кучли ис-
сиқлик изолятори бўлиб, хона исишига тўсқин-
лик қилади. Қуёш чиққанда пардаларни очиш ва 
D витаминини хонага киритиш ҳам аҳамиятли.

Хона ҳарорати неча даража илиқ бўлиши ке-
рак? Мутахассислар тавсиясига кўра, уй ичида 
ҳарорат 18 даража бўлиши мақсадга мувофиқ. 
Аслида, уй муайян режа асосида қурилиб, зарур 
ресурслар, иссиқлик билан таъминлашда барча 
жиҳатлар ҳисобга олинади. Айниқса, иссиқлик 
таъминотида бир-бирига боғлиқ жиҳатлар кўп. 
Афсуски, аҳоли ўртасида ўзбошимчалик ҳолат-
лари кўп кузатилади. Масалан, уйидаги иссиқ-
лик батареяларини олиб ташлаганлар ҳам бор. 
Мана шу арзимас ҳолат ҳам муаммога сабаб 
бўлади. Чунки бир хона қизимаса, бу қўшни хо-
надонларга ҳам таъсир қилади.

Феруза ЖЎРАЕВА, 
“Янги Ўзбекистон” мухбири

банк кредити ва 900 миллион сўм ўз маб
лағлари ҳисобига маҳаллада қурилган 
тўқимачилик корхонаси иш бошлади. Лойи
ҳанинг биринчи босқичида 85 ишсизнинг 
бандлиги таъминланди. Электр энергияси 
таъминотини яхшилаш мақсадида 18,5 ки-
лометр тармоқ тортилиб, 337 та бетон устун, 
8 кўчага 200 та тунги ёритиш чироғи ўрна-
тилди. Мавжуд газ тақсимлаш пунктлари 
тўлиқ таъмирланди. Энг асосийси, маҳал-
ладаги 641 хонадондан 585 таси жорий 
таъмирланиб, ўзгача қиёфага кирди. Худо 
хоҳласа, 2024 йил февраль ойида тўқима-
чилик корхонасининг иккинчи босқичи ишга 
тушади ва 105 фуқаро ишли бўлади.

Қаловини топсанг, 
қор ҳам ёнади

Кўксарой маҳалласида тўкилай деб 
турган мактаб ва мактабгача таълим му-
ассасаларини таъмирлаш бўйича йиллаб 
ечимини кутаётган муаммолар тезда ҳал 
бўлмоқда. Энди одамларнинг ерлари бўш 
ётмайди, наинки маҳалласи, балки тума-
нидан ҳам иш топа олмай сарсон бўлиб 
олисларга қатнаб  ишлашга мажбур бўла-
ётганларнинг оғири енгиллашди. Зеро, 
“Қаловини топсанг, қор ҳам ёнади” ҳикмати 
бежиз айтилмаган. 

— Қарийб 2 йил Тошкентдаги катта бир 
касалхонада озодалик бекаси бўлиб ишла-
дим. Чунки на маҳалламизда, на туманда 
бирор тайинли иш топа олмаганман. Шунинг 
учун эрта саҳарда туриб шаҳарга ишга кетиб, 
шомда чарчаб уйга қайтардим. Жўжабирдай 
жонмиз, турмуш ўртоғимнинг кунлик ишлаб 
топган маблағи тўловлардан ортмайди. Қўш-
ни маҳаллада катта тикув цехи очилгани 
ҳаётимга ёруғлик олиб кирди. Негаки тикув-
чилик она касбим. Минг шукр, янги иш бош
ладим. Охири билан севинтирсин, илоҳим, —   
дейди Нигора Севинчова. 

Ободлик кўнгилдан, халқ 
розилигидан бошланади

Кўксарой маҳалласи Оҳангарон дарёсига 
ёндош бўлгани сабабли чорва боқиш учун 
жуда қулай. Аҳоли қадимдан чорвачилик 
билан машғул бўлиб келган. Кейинчалик 
аҳоли сони кўпайиб, қишлоқ хўжалиги маҳ-
сулотлари етиштириш ҳажми кескин ошган. 
Маҳаллада ўндан ортиқ миллатга мансуб  
3,5 мингдан зиёд аҳоли яшайди. 

— Икки ярим ой ичида маҳалламиз чи-
ройли, кўркам масканга айланди,  —  дейди 
“Кўксарой” маҳалла фуқаролар йиғини раиси 
Абдуваҳоб Баратов. — Иккита мактабгача 
таълим ташкилоти биноси капитал таъмир-
ланиб, замонавийлаштирилди. 1,5 кило-
метр ички йўлга шағал ётқизилди, пиёда-
лар йўлакчалари барпо этилди. Барокат ва 
Миробод кўчаларида сув қувурлари ётқизиш 
ишлари якунига етказилмоқда. Ҳудудимизда 
битта умумтаълим мактаби, иккита мактабга-
ча таълим ташкилоти, битта қишлоқ врачлик 
пункти бор.  Бугунги кунда 25 га яқин тадбир-
корлик субъекти аҳолига маиший, савдо ва 
умумий овқатланиш хизматини кўрсатиш, 
балиқчилик, боғдорчилик маҳсулотлари 
етиштириш билан шуғулланмоқда. Ҳозир 
кўксаройликларнинг турмуши анча яхшилан-
ди. 

Ҳа, ободлик кўнгилдан, кўнгилни олиш-
дан, халқ розилигидан бошланади. Бугун бу 
ободлик юртимизнинг ҳар бир гўшасига ки-
риб бораётганини эса юқоридаги ишлар ми-
солида кўрдик. 

Энг асосийси ҳақиқий обод маҳаллада 
“темир”, “аёллар” ва “ёшлар” дафтарлари 
бўлмаслиги лозим.

Гуличеҳра ДУРДИЕВА, 
“Янги Ўзбекистон” мухбири

МА²АЛЛА ªЗГАРСА, 
ЖАМИЯТ ªЗГАРАДИ

“Халқимиз ўз ҳаётида ижобий ўзгаришларни эртага эмас, узоқ келажакда 
эмас, айнан бугун кўриши керак”. Давлатимиз раҳбарининг халқимиз 
қалбидан жой олган бу мақсади юртимизда кечаётган ўзгариш ва 
ислоҳотларнинг ҳаракатлантирувчи кучига айланди.

ИССИ¯ЛИК ТИЗИМИ ¯ИШ 
¯А²РАТОНИГА ТАЙЁРМИ?

Президентимиз ўтган йил декабрда “Тошкент иссиқлик 
маркази” корхонасининг Учтепа туманидаги иссиқлик 
марказини бориб кўрган эди. 1969 йилда қурилган мазкур 
мажмуада 700 гигакалория қувватга эга қозонхона бўлиб, кўп 
қаватли уйлар ва 100 дан ортиқ ижтимоий соҳа объектига 
иссиқлик қуввати етказиб берадиган марказда об-ҳавонинг 
кескин совиб кетиши оқибатида газ босими пастлиги 
кузатилган эди. Иссиқлик марказида ускуна ва тармоқлар 
эскиргани боис ҳам иссиқликни узатишда қатор муаммолар 
юзага келганди.



Конституциямизда 
қатъий белгилаб 
қўйилганидек, 
инсоннинг шаъни 
ва қадр-қиммати 
дахлсиз бўлиб, 
унинг ҳуқуқлари 
ва қонуний 
манфаатларига 
зид келадиган ҳар 
қандай ҳаракатларга 
қарши курашиш, 
ҳеч шубҳасиз, 
энг долзарб 
вазифалардан 
биридир. 

Бошланиши 1-бетда

Бошланиши 1-бетда

Тараққиёт йўли

Конституция — бирдамлик, ¥у£у£ ва 
манфаатларимиз кафолати

Кўзгу 2023 йил 14 декабрь, 260-сон 3

Янги тартибларга кўра, ҳаракатланиш эркинлиги 
чекланган шахслар ҳақидаги маълумотларни 
белгиланган муддатда Ягона электрон реестрда 
рўйхатга киритмаслик ушбу шахсларни 
ноқонуний ушлаб туришга тенглаштирилади 
ва қонунчиликда белгиланган жавобгарликка 
сабаб бўлади.

Олий Мажлиснинг Инсон ҳуқуқлари 
бўйича вакилининг ҳуқуқий асосини 
мустаҳкамлаш ва унинг фаолиятини 
рақамлаштириш орқали мурожаатлар 
билан ишлаш механизмлари 
такомиллаштирилади. 

Байрам табригида олдимизда турган 
энг муҳим устувор вазифалар ҳам қайд 
этилди. Энг аввало, Конституциямизда 
халқ давлат ҳокимиятининг бирдан-бир 
манбаидир, дейилган. Ана шу қоидадан 
келиб чиқиб, фуқароларнинг давлат ва 
жамият бошқарувидаги иштирокини кен-
гайтиришга қаратилган ислоҳотлар из-
чил давом эттирилади. Бошқа томондан, 
Конституцияни жамият ҳаётининг барча 
жабҳаларида тўғридан-тўғри ва бевоси-
та қўллаш амалиётига ўтиш тезлаштири-
лади. Шундагина халқимиз Асосий қону-
нимизнинг ҳаётбахш кучи ва таъсирини 
теран ҳис этади. Бу борада барча давлат 
идоралари, жумладан, судлар фаолия-
тида конституциявий нормаларни тўғри-
дан-тўғри қўллашни жорий этиш бўйича 
амалий чоралар кўрилади.

Президентимизнинг 2023 йил 8 май-
даги “Янги таҳрирдаги Ўзбекистон Рес
публикаси Конституциясини амалга 
ошириш бўйича биринчи навбатдаги 
чора-тадбирлар тўғрисида”ги фармони-
да Конституция олий юридик кучга эга 
эканидан келиб чиқиб, давлат органлари 

Маълумки, Ўзбекистон қийноқлар-
нинг олдини олиш ҳамда унинг ҳар қан-
дай кўринишига қарши курашиш бўйи
ча ўзининг қатъий позициясига эга.  
2017-2021 йилларга мўлжалланган Ҳа-
ракатлар стратегияси доирасида 2019 
йилда Омбудсман ҳузурида қийноққа со-
лиш ва бошқа шафқатсиз, ғайриинсоний 
ёки қадр-қимматни камситувчи муомала 
ҳамда жазо турларининг олдини олиш 
бўйича миллий превентив механизм 
(МПМ) йўлга қўйилди. “Омбудсман плюс” 
модели асосида ташкил этилган МПМ 
ҳаракатланиш эркинлиги чекланган ёпиқ 
муассасаларга Омбудсман ва жамоатчи-
лик вакилларининг мунтазам равишда 
кириши ва у ерда сақланаётган фуқаро-
лар шароитларини ўрганиши, улар би-
лан мулоқот қилишига замин яратди. 

Инсон ҳуқуқларини ҳимоя қилиш уз-
луксиз давом этадиган жараён экани 
нуқтаи назаридан мамлакатимизда қий-
ноққа қарши курашиш механизмлари ҳам 
такомиллаштирилиб борилди. Хусусан, 
Президентимизнинг 2021 йил 26 сентя
брдаги “Қийноққа солиш ҳолатларини 
аниқлаш ва уларнинг олдини олиш тизи-
мини такомиллаштиришга доир қўшимча 
чора-тадбирлар тўғрисида”ги қарори на-
фақат ушбу иллатни барвақт аниқлаш, 
бартараф этиш, балки қийноқдан жабр 
кўрган инсонларга ҳар томонлама ёр-
дам бериш ва уларга етказилган зарар-
ни компенсация қилишга ҳам қаратилди. 

Шунингдек, қарор билан Омбудсман ҳу-
зуридаги МПМ ҳам такомиллаштирилиб, 
эксперт гуруҳи негизида Омбудсман ҳузу-
ридаги Қийноқ ҳолатларини аниқлаш ва 
уларнинг олдини олиш бўйича жамоат
чилик гуруҳлари ташкил қилинди. Улар 
зиммасига қийноққа солиш ҳолатларини 
аниқлаш ҳамда уларни тезкор бартараф 
этиш бўйича талабномаларни тегишли 
давлат органига тақдим қилиш, қийноққа 
солиш ҳолатлари тўғрисидаги мурожаат-
ларни кўриб чиқишда иштирок этиш каби 
вазифалар юклатилди.

Биргина 2022 йил якуни бўйича 381 
маротаба мониторинг ташрифи амалга 
оширилган бўлса, 2023 йилнинг 10 ойида 
бундай ташриф 452 марта ташкил этил-
ди. Натижада қийноққа солиш ҳолатла-
рининг олдини олиш бўйича парламент 
ва жамоатчилик назорати ўрнатилиши-
га эришилди. Мониторинг ташрифлари 
давомида аниқланаётган камчиликлар 
юзасидан таҳлилий маълумот ва ахбо-
ротлар, хулоса ва тақдимномалар, та-
лабномалар тайёрланиб, мутасадди ва-
зирлик ва идораларга кўриб чиқиш учун 
юборилмоқда. Бундан ташқари, ушбу 
мониторинг натижалари вакилнинг Олий 
Мажлис палаталарига тақдим этадиган 
йиллик ахборотида ҳам акс этади.

Шунингдек, жорий йилда БМТнинг 
тегишли қўмитасига Қийноққа солиш ва 
бошқа шафқатсиз, ғайриинсоний ёки 
қадр-қимматни камситувчи муомала 
ҳамда жазо турларини қўллашга қар-
ши конвенциянинг бажарилиши бўйича 
Ўзбекистон ҳукумати ҳисоботига Омбудс
ман томонидан муқобил маъруза кири-
тилди. Унда Олий Мажлиснинг Инсон 
ҳуқуқлари бўйича вакили ва Омбудсман 

ҳузуридаги қийноқ ҳолатларини аниқлаш 
ва олдини олиш бўйича жамоатчилик гу-
руҳлари билан биргаликда  2020 йилдан 
ҳозирги кунгача амалга оширилган мо-
ниторинг ташрифлари ҳамда маҳкум ва 
маҳбуслар мурожаатлари билан ишлаш 
йўналишидаги  маълумотлардан фойда-
ланилган.

Таъкидлаш лозимки, қийноққа қарши 
курашиш йўналишида амалга оширила-
ётган тизимли чора-тадбирлар натижа-
сида сўнгги йилларда қийноқ ҳолатлари-
га йўл қўйган ходимларга нисбатан жазо 

чоралари оғирлаштирилиб, ҳатто, улар-
га нисбатан афв қўлланмаслиги қатъий 
белгилаб қўйилди.

Қолаверса, мансабдор шахсларнинг 
ноқонуний ҳаракатлари учун жавобгар-
ликка тортиш мақсадида қонунчиликка 
алоҳида модда киритилган ва қийноқни 
қўллаган шахсга нисбатан оғирлашти-
рувчи нормалар қўлланилиши белгилан-
ган. Жиноят кодексининг 235-моддаси 
қийноққа солиш ва бошқа шафқатсиз, 
ғайриинсоний ёки қадр-қимматни кам-
ситувчи муомала ҳамда жазо турларини 
қўллаш учун жиноий жавобгарликни на-
зарда тутади. Бу каби нормалар кўплаб 
давлатлар қонунчилигида мавжуд эмас.

Президентимизнинг юқорида тилга 
олинган қарорида ушбу иллатга қарши ку-
рашиш бўйича комплекс чора-тадбирлар 
белгиланди. Ҳаракатланиш эркинлиги 
чекланган шахслар сақланадиган жой-
ларга жойлаштирилган шахсларнинг яго-
на электрон реестрини юритиш амалиёти 
жорий этилиши фикримиз тасдиғидир. 

Ушбу механизм тегишли орган ва 
идоралар ходимларига ҳаракатланиш 
эркинлиги чекланган ёпиқ муассасалар-
да сақланаётган шахслар ҳақидаги маъ-
лумотлар, жумладан, қачон олиб келин-
гани, сабаби, тиббий ҳолати ва бошқа 
фактларни тезкорлик билан электрон ре-
естрга киритиш мажбуриятини юклайди. 
Бу эса бирор-бир шахсни бесабаб ушлаб 
туриш, маълумотларни яшириш, жисмо-
ний куч ишлатиш йўли билан кўрсатма 
олишга уриниш каби салбий ҳолатлар-
нинг олдини олишга хизмат қилади.

Ушбу электрон реестр маълумотла-
ри билан онлайн танишиш имкония-
ти Олий Мажлиснинг Инсон ҳуқуқлари 

бўйича вакили (омбудсман), судлар ва 
прокуратура органларига ҳам берилаёт-
гани очиқликни таъминлаш билан бирга 
масъулият ва назорат янада кучайтири-
лишини таъминлайди. 

Шундай қилиб, жиноят содир этишда 
гумон қилиниб ушланган, маъмурий қа-
моққа олинган, муайян яшаш жойига 
эга бўлмаган, эҳтиёт чораси сифатида 
қамоққа олинган, озодликдан маҳрум 
этиш жазосига ҳукм қилинган, тиббий 
йўсиндаги мажбурлов чоралари қўлла-
нилиб, психиатрия стационарларида ёки 

наркология муассасаларида мажбурий 
даволанаётган шахслар ҳақидаги маъ-
лумотлар Ягона электрон реестрга маж-
бурий равишда киритиб бориш тартиби 
белгиланмоқда. 

Янги тартибларга кўра, ҳаракатланиш 
эркинлиги чекланган шахслар ҳақидаги 
маълумотларни белгиланган муддатда 
Ягона электрон реестрда рўйхатга ки-
ритмаслик ушбу шахсларни ноқонуний 
ушлаб туришга тенглаштирилади ва қо-
нунчиликда белгиланган жавобгарликка 
сабаб бўлади.

Таъкидлаш лозимки, давлат жазони 
ижро этиш муассасаларидан озод қилин-
ган шахсларни жамиятга мослаштириш 
борасида ҳам тизимли ишларни амалга 
ошириб келмоқда. Уларни қайта жино-
ят содир этмаслиги учун касбга ўқитиш, 
иш билан таъминлаш, ижтимоий ёрдам 
кўрсатиш борасидаги ишлар  Вазирлар 
Маҳкамасининг 2023 йил 5 сентябрда-
ги қарорига кўра янада такомиллашти-
рилди. 2023 йил 1 октябрдан озодликка 
чиққан шахсларни ишга қабул қилган иш 
берувчиларни рағбатлантириш мақса-
дида ҳар бир шахс учун 3 ойдан ортиқ 
муддатда меҳнат фаолиятини давом 

эттиргандан сўнг БҲМнинг 3 баробари 
миқдорида бир марталик субсидия ажра-
тилиши белгиланди.  

Бирор-бир касбий кўникмага эга бўл-
маган шахслар, дастлаб, “Ишга марҳа-
мат” мономарказлари ва касб-ҳунар-
га ўқитиш марказларида ўқитилади. 
Кейинчалик улар ташкилотлардаги бўш 
(вакант) ҳамда захирага қўйиладиган иш 
ўринларига ишга жойлаштирилади. 

Дарҳақиқат, инсон қадр-қиммати ва 
манфаатларини таъминлаш бўйича бош
ланган ислоҳотлар янги конституциявий 
маконда янада қатъий давом эттирили-
ши давлатимиз раҳбарининг Конститу-
ция куни муносабати билан Ўзбекистон 
халқига йўллаган байрам табригида 
алоҳида қайд этилди.

Президентимиз инсоннинг шаъни 
ва қадр-қиммати дахлсизлиги ва унинг 
ҳуқуқлари, қонуний манфаатларига зид 
келадиган ҳар қандай ҳаракатга қар-
ши курашиш энг долзарб вазифала-
римиздан эканига урғу берди. “Ушбу 
йўналишда асосий эътибор самара-
ли ҳуқуқий механизмларни жорий 
этишга, шунингдек, Олий Мажлис-
нинг Инсон ҳуқуқлари бўйича вакили,  

Болалар омбудсмани ва бошқа инсон 
ҳуқуқлари бўйича миллий институт-
лар фаолиятини такомиллаштиришга 
қаратилади”, деди Шавкат Мирзиёев. 

Юқоридагилардан келиб чиқиб, 
давлат органлари, корхоналар, муас-
сасалар, ташкилотлар ва мансабдор 
шахсларнинг инсон ҳуқуқлари бўйича 
қонунчилик ҳужжатларига риоя қилиши 
устидан парламент назоратини амал-
га оширувчи Омбудсман институти ҳам 
ўз фаолиятини янада кучайтиради. 
Жамоатчилик вакиллари билан ҳам-
корликни янада мустаҳкамлаш орқали 
пенитенциар муассасаларда ҳам парла-
мент, ҳам жамоатчилик назоратини ку-
чайтириш, ёпиқ муассасаларга электрон 
Омбудсман қутилари ўрнатиб, маҳкум 
ва маҳбуслар мурожаатларини онлайн 
қабул қилиш механизмларини ишлаб 
чиқишга алоҳида эътибор қаратади. 

Олий Мажлиснинг Инсон ҳуқуқлари 
бўйича вакилининг ҳуқуқий асосини мус
таҳкамлаш ва унинг фаолиятини рақам-
лаштириш орқали мурожаатлар билан 
ишлаш механизмлари такомиллаштири-
лади. 

Шунингдек, Бош қонунимиз асоси-
да инсон қадрини юксалтириш йўлида 
амалга оширилаётган ислоҳотларнинг 
мамлакат бўйлаб бирдек ишлаши ва на-
тижа бериши учун Омбудсман фаолия
тига оид тегишли қонунда назарда ту-
тилган вазифалар асосида худудлардаги 
Омбудсман минтақавий вакиллари фао-
лиятини кучайтириш мақсад қилинган.  

Бир сўз билан айтганда, инсон 
ҳуқуқлари олий қадрият ва бу Конститу-
циямизнинг бош ғоясидир.

ва ташкилотлари, шу жумладан, суд ва 
ҳуқуқни муҳофаза қилувчи органлар 
фаолиятида тўғридан-тўғри ва сўзсиз 
қўлланилиши, Конституция нормалари-
ни амалга ошириш учун бошқа қонун-
чилик ҳужжатлари мавжуд эмаслиги ёки 
қонунларга Конституцияга мувофиқ ўз-
гартириш ва қўшимчалар киритилмагани 
важи билан қўллашни рад этиш қатъи-
ян тақиқланиши кўрсатиб ўтилди. Ушбу 
йўналишда Ўзбекистон Олий суди учун 
энг муҳим масалалардан бири — бел-
гиланган вазифаларни одил судловни 
амалга ошириш жараёнида таъминлаш-
га қаратилди.  

 Бош қонунда ҳар ким ўзининг ҳуқуқ ва 
эркинликлари бузилган, деб ҳисобласа, 
ҳеч қандай тўсиқларсиз, судга мурожаат 
қилиш кафолати белгилаб қўйилган. Суд-
лар амалиётида ҳуқуқий таъсир чорала-
ри мутаносиблик принципига асослани-
ши ва қонунчиликдаги барча зиддият ва 
ноаниқликлар инсон фойдасига талқин 
этилиши, хусусий мулк дахлсизлигини 
кафолатлаш борасидаги конституциявий 
нормалар фаол қўлланилмоқда. 

Бу борада ҳам Конституцияга бир 
қанча янгиликлар киритилган. Хусусан, 
аҳолининг ижтимоий ҳимояга муҳтож 
тоифаларини қўллаб-қувватлаш, му-
носиб турмуш шароитини яратиш, ҳеч 
ким эътибордан четда қолмаслиги учун 
давлатнинг фуқаролар олдидаги ижти-
моий масъулиятини кучайтиришга қара-
тилган нормалар мустаҳкамланди. Илк 
бор ҳар кимнинг уй-жойли бўлиш ҳуқуқи 
белгиланди. Ушбу кафолатлардан одил 
судловни амалга оширишда кенг фой-
даланилмоқда. Конституциямизда бозор 
муносабатларини ривожлантириш, ху-
сусий мулк, тадбиркорликни ҳимоялаш 
ва бозор иқтисодиёти ижтимоий йўнал-
тирилганини таъминлашга қаратилган 
механизмлар ҳам янада мустаҳкамлан-
ди. Умуман, Конституциямиз нормала-
рини тўғридан-тўғри қўллаш амалиёти 
нафақат судлар ёки ҳуқуқни муҳофаза 

қилиш органлари, балки тартиб-қоида 
билан ишлайдиган барча давлат идора-
лари учун мажбурийдир. 

Суд-ҳуқуқ ислоҳотлари янги консти-
туциявий маконга уйғунлаштирилади. 
Бу жараёнда суд ва ҳуқуқни муҳофаза 
қилувчи органлар фаолиятини инсон 
ҳуқуқлари, эркинликлари ва қонуний 
манфаатларини ҳимоя қилишга йўнал-
тириш устувор вазифа ҳисобланади. 
Ҳуқуқий таъсир чораларини қўллашда 
мутаносибликни таъминлаш бўйича 
конституциявий принципни рўёбга чиқа-
риш мақсадида қонун ҳужжатларидаги 
150 дан ортиқ ана шундай чоралар тўлиқ 
қайта кўриб чиқилади. Жумладан, айрим 
қилмишларни жиноятлар тоифасидан 
чиқариш ва жазо турларини ўзгартириш, 
фуқаровий-ҳуқуқий муносабатлардан ке-
либ чиқадиган маъмурий жавобгарликни 
бекор қилиш борасида ҳуқуқий ислоҳот-
лар амалга оширилади.

Конституциямизда қатъий белги-
лаб қўйилганидек, инсоннинг шаъни 
ва қадр-қиммати дахлсиз бўлиб, унинг 
ҳуқуқлари ва қонуний манфаатларига зид 
келадиган ҳар қандай ҳаракатларга қар-
ши курашиш, ҳеч шубҳасиз, энг долзарб 
вазифалардан биридир. Ушбу йўналишда 
асосий эътибор бундай ҳолатларнинг ол-
дини олишга қаратилган самарали ҳуқуқий 
механизмларни жорий этишга, шунингдек, 
Олий Мажлиснинг Инсон ҳуқуқлари бўйи-
ча вакили, Болалар омбудсмани ва бошқа 
инсон ҳуқуқлари бўйича миллий инсти-
тутлар фаолиятини такомиллаштиришга 
қаратилади. 

Барча ислоҳотларда инсон ва унинг 
манфаатлари марказий ўринда туриши 
ва халқимиз фаровонлиги ҳамда қулай 
ҳаёт кечиришини таъминлаш давлат ор-
ганлари учун бош мақсад бўлади. Сўнгги 
йилларда шу мақсадда 300 га яқин дав-
лат хизматлари тўлиқ рақамлаштирилди 
ва аҳолига 50 миллиондан ортиқ хизмат-
лар кўрсатилди. Бу эса жамиятда кор-
рупция ва таниш-билишчилик ҳолатла-

рининг камайишига олиб келди. Шу боис, 
фуқаро ва давлат ўртасидаги муносабат-
ларда мавжуд бюрократик тўсиқларни 
кескин қисқартириш ҳамда ушбу жараён-
даги коррупциявий омилларни бартараф 
этиш бўйича ишлар изчил давом эттири-
лиши қайд этилди. 

Жамиятда аҳолининг ҳуқуқий мада-
ниятини юксалтириш, Конституция бер-
ган имкониятлардан тўғри ва оқилона 
фойдалана олишни ўргатиш ислоҳотлар 
самарадорлигини таъминлашнинг бош 
воситасидир. Шу мақсадда “Янги Ўзбе-
кистон — маърифий жамият” концеп-
цияси асосида конституциявий таълим 
масаласига ҳам алоҳида эътибор қара-
тилади. Бу борада Парламент томони-
дан Конституцияни ўқиб-ўрганиш бўйича 
Миллий фаолият дастури қабул қилин-
ган. Асосий қонунни ўрганишни болалар 
боғчасидан бошлаш, барча даражадаги 
таълим муассасалари, аҳолининг турли 
қатламлари, айниқса, давлат хизматчи-

лари ушбу жараёнга тўлиқ жалб этилиши 
кўзда тутилмоқда. Шунинг учун давлат 
хизматига ишга киришда Конституция 
асослари бўйича имтиҳонлар ўтказиш 
тизими амалда татбиқ этилади. 

Конституция ва қонун устуворли-
гини таъминлашда давлат органлари 
ва мансабдор шахсларнинг жамоатчи-
лик олдидаги ҳисобдорлигини ошириш 
муҳим аҳамиятга эга. Бу масалада 
фуқаролик жамияти институтларини 
қўллаб-қувватлашга алоҳида эътибор 
берилади. Шу билан бирга, фуқаро-
лик жамиятининг муҳим шарти бўлган 
жамоатчилик назоратини кучайтириш 
ҳамда нодавлат нотижорат ташкилот-
лари, оммавий ахборот воситалари 
фаолиятини қўллаб-қувватлаш ҳамда 
ижтимоий ҳамкорликни чуқурлаштириш 
бўйича аниқ амалий чоралар кўриш 
кўзда тутилмоқда. 

Аслида, дунёда Конституция ярати-
лишидан мақсад ҳам инсон ҳуқуқларини 

амалга ошириш учун кафолатларни таъ-
минлаш, инсонни давлат, унинг мансаб-
дор шахсларининг ҳуқуққа зид хатти-ҳа-
ракатларидан ҳимоя қилиш ҳисобланган. 
Бинобарин, 1789 йилги Инсон ва фуқаро 
ҳуқуқлари бўйича француз декларация
си қайсики жамиятда инсон ҳуқуқлари 
кафолатлари, хусусан, ҳокимиятлар бў-
линиши таъминланмаган экан, бундай 
жамият Конституцияга эга бўлмайди, 
деб мустаҳкамланган эди. Шунинг учун 
ҳам Конституцияда нима ҳимоя қилини-
шига қараб, мазкур давлатнинг қандай 
давлат эканини билиб олиш мумкин.

Конституция бошқа ҳужжатлардан 
ўзининг олий юридик кучга эгалиги, бар-
ча даражадаги органлардан устунлиги, 
фуқаро, жамият ва давлат олдига мақ-
сад қўйиши билан фарқ қилади. Шу боис, 
Конституция барчани янада жипслашти-
риши, фуқаролар унда ўз орзу-умидла-
рини, ҳуқуқ ва манфаатларини, таъбир 
жоиз бўлса, дарду муаммоларига ечимни 
кўриши керак. Бунда, айниқса, миллати, 
тили, динидан қатъи назар, у болами ёки 
ёшми, кексами, аёл ёки ногиронлиги бор 
шахс, мигрант ёхуд хориждаги ватан-
дош, ҳатто маҳкум ва судланган шахслар 
“Бу — менинг Конституциям!” деб барал-
ла айта олиши керак. Конституция тўғри-
дан-тўғри ишлаши, одамлар ўзининг кун-
далик ҳаётида, оиласида, маҳалласида 
унинг таъсир кучини сезиши керак. 

Яқин тарихимизда оддий фуқаро баъ-
зан формали амалдорнинг олдида ўзини 
ҳимоя қилиши учун ҳеч қандай асосларга 
таяна, суяна олмаган кунлар ҳам бўлди. 
У кунларга бошқа умуман қайтмаслик 
учун ишончли конституциявий кафолат-
лар белгиланди. Инсоннинг энг асосий 
ҳуқуқлари билан боғлиқ масалаларни 
илғор демократик давлатлардаги каби 
фақат суд йўли билангина чеклаш мум-
кинлиги тўғрисидаги нормалар кучай-
тирилмоқда, хусусан, телефон эшитув-
лари, тинтув каби ҳаракатлар суднинг 
қарорига асосан амалга оширилиши 
белгиланди. 

Бир сўз билан айтганда, Конститу-
цияда ҳозирги замоннинг руҳи, Вата-
нимиз олдида турган энг муҳим муам-
молар ечимига қаратилган нормалар ўз 
ифодасини топди. Инсон қадри, шаъни 
дахлсиз экани, ҳеч нарса уни камситиш 
учун асос бўлиши мумкин эмаслиги 
белгиланди.

Ғафуржон ЗОҲИДОВ, 
иқтисодиёт фанлари бўйича 
фалсафа доктори, 
доцент

РА¯АМЛАШТИРИШ ОР¯АЛИ МУРОЖААТЛАР БИЛАН 
ИШЛАШ МЕХАНИЗМИ ТАКОМИЛЛАШТИРИЛАДИ

Феруза ЭШМАТОВА,
Олий Мажлиснинг Инсон 
ҳуқуқлари бўйича вакили 
(омбудсман)

Инсон ҳуқуқлари умумжаҳон декларациясининг 75 йиллигига

Мис эритиш заводини бунёд этиш 
ҳақидаги қарор 1958 йил 17 майда қабул 
қилинган. Ўша даврда корхона қурилиши 
зарбдор бунёдкорлик участкаси, деб эъ-
тироф этилган ва 1963 йилга келиб, 17 та 
пудратчи ташкилот томонидан қурилиш 
ишлари баажарилиб, асосий ускуналар 
монтаж қилиб бўлинган. 

Ўша йилнинг 25 ноябрида завод печи 
қиздириш учун ёқилиб, 31 декабрь куни 
илк маротаба металл эритилиб олинган. 
Биринчи маҳсулот таркиби 98,6 фоизли 
хомаки мис эди.

1964 йил 14 апрелда собиқ иттифоқда 
биринчи марта мисни қўзғалувчан анод 
печларида кераксиз тоғ жинсларидан 
оловли усулда тозалаш амалга оши-
рилди. Унинг электролиз қилиш цехи 
ўша йил сентябрида қуриб битказилиб, 
электрод ванналарига электр қуввати 

Заводда Шодмонов, Дадаков, Имом-
назаров, Шонасиров, Нурматов, Кон-
дратьевлар сулолалари металлург 
касбининг шарафли анъаналарини бугун 
ҳам садоқат ила давом эттирмоқда. Ай-
нан шундай ишчи сулолалар шарофа-
ти билан ўтаётган ҳар бир йил корхона 
тарих солномасида ёрқин саҳифа очиб, 
халқимиз бунёдкорлик салоҳиятининг 
амалий ифодаси, эркин ва фаровон ҳаё
тимиз кўзгуси, ғурур ва ифтихоримиз 
тимсоли сифатида муҳрланиб бормоқда. 

Бугун корхонада мустақил фикрлайди-
ган, қатъий ҳаётий позиция, кенг дунёқа-
раш ва чуқур билимга эга ташаббускор, 
шижоатли, эл-юрт манфаати йўлида бор 
куч-ғайрати, билим ва салоҳиятини са-
фарбар қиладиган, мамлакат истиқболи 
учун масъулиятни зиммасига олишга 
қодир ёш мутахассислар сафи кенгайиб 
бормоқда.

Давлатимиз раҳбарининг 2017 йил 
11 августда Олмалиқ шаҳрига ташрифи 
билан комбинатнинг янги тарихи бош
ланди. Ўз хомашё базаси, бойитиш ва 
металлургия йўналишлари, инфратузил-
маларига эга, моҳиятан иккинчи кон-ме-
таллургия комбинатини қуришга топши-
риқ берилди.

Президентимизнинг 2020 йил 26 май-
даги “Олмалиқ КМК” АЖ конлари неги-
зида рангли ва қимматбаҳо металлар 
ишлаб чиқаришни кенгайтиришга доир 
қўшимча чора-тадбирлар тўғрисида”ги 

қарори эса комбинатнинг янги тараққиёт 
даврига асос яратди.  

Комбинатнинг асосий металлургия 
корхонаси ишлаб чиқариш қувватлари-
ни модернизация қилиш, асосий ишлаб 
чиқариш цехларини техник ва техноло-
гик қайта жиҳозлаш, экспорт салоҳия-
тини янада ошириш, маҳсулотлар рақо-
батбардошлигини таъминлаш борасида 
қилинаётган ишлар ана шу мақсадларга 
ҳамоҳангдир. 

Асосий ишлаб чиқариш қувватларини 
реконструкция қилиш ва барқарорлашти-
риш дастури доирасида кўзда тутилган 
вазифалар ишлаб чиқариш ҳажмини 
ошириш баробарида атроф-муҳитга чиқа-
рилаётган чиқинди газлар миқдорини 
сезиларли даражада камайтиришга ҳам 
қаратилган. Металлургия ишлаб чиқариш
ларининг технологик чиқинди газларидан 
сульфат кислотаси олиниши йўлга қўйил-
ган. 2014 йилда янги сульфат кислотаси 
цехи фойдаланишга топширилган бўлса, 
яқин келажакда 3- ва 4-мис бойитиш фаб
рикалари ишга туширилиши инобатга оли-
ниб, ишлаб чиқариш қуввати йилига 1 мил-
лион 700 минг тоннани ташкил қиладиган 
5- сульфат кислотаси цехини барпо этишга 
киришилмоқда. 

Ҳозир “Flash smelting-flash converting” 
мувозанатли эритиш ва конвертерлаш 
технологияси танлаб олинди. Бир сўз 
билан айтганда, дунёда ягона ва ўзига 
хос замонавий заводни бунёд этиш бош 

Абдулла ХУРСАНОВ,
“Олмалиқ кон-металлургия 
комбинати” АЖ бошқаруви 
раиси

конференция ўтказиш режалаштирилга-
ни айнан шу мақсадга хизмат қилади. 

Давлатимиз раҳбари жаҳон ҳамжа-
миятининг иқлим ўзгаришига қарши 
курашишда ёш авлоднинг ролини ҳам 
таъкидлаб ўтди. Айтиш жоизки, мамла-
катимизда ёшларга оид давлат сиёсати 
тубдан трансформация қилинди, барча 
ижтимоий-сиёсий жараёнларга ёшлар 
жалб этилмоқда. Ушбу тажрибани гло-
бал миқёсга ҳам татбиқ этиш самара-
ли натижалар беради. Шу маънода, 
Президентимизнинг БМТ Иқлим ўзга-
риши бўйича конференцияси Ёшлар 
форумини ташкил этишга оид таклифи 
жуда ўринли ва асосли. Фикримизча, бу 
зикр этилган глобал муаммони барта-
раф этишда “экологик ҳамжиҳатлик”ни 
таъминлайди, зеро, айнан ёш авлод 
янгича ташаббусларни таклиф қила 
олади ва уларни ҳаётга татбиқ этиш 
учун инновацион ёндашувларни амал-
га оширишга қодир.

Умуман олганда, БМТнинг Иқлим ўз-
гариши бўйича конференциясида Ўзбе-
кистоннинг “яшил иқтисодиёт”га доир 
мустаҳкам позицияси ва ташаббускор-
лиги янада ёрқин намоён бўлди. Мам-
лакатимиз глобал миқёсда экологияни 
сақлашга оид аниқ чора-тадбирларни 
амалга ошириш борасида кўпчиликка 
намуна кўрсатди. 

Хулоса қилиб айтганда, Президен-
тимиз ташаббусларида қуйидаги муҳим 
жиҳатлар ўз аксини топди: экологик 
масъулият, чора-тадбирларни амалга 
оширишда ягона ёндашув ва ҳамжиҳат-
лик, глобал контекстда тенглик ва адо-
латлилик, илмий ва таълимий ёндашув. 
Ўз навбатида, бу ёндашувлар миллий, 
минтақавий ва глобал жиҳатлари билан 
ҳам ажралиб туради.

Шунингдек, иқлим ўзгариши каби гло-
бал муаммога инсоният масъулиятли ва 
ягона руҳда ёндашиши, ушбу муаммони 
бартараф этишга барчани қамраб олиш 
ҳамда хатти-ҳаракатларни илм-фан на-
тижалари асосида амалга ошириш давр 
талаби. 

Лутфулла СУВОНОВ,
“Янги Ўзбекистон” мухбири

АТРОФ-МУҲИТНИ МУҲОФАЗА ҚИЛИШ
маънавий-ахло³ий

бурчимиздир

ТАРИХИ £АДимий, 
КЕЛАЖАГИ ЁР£ИН

ёрдамида кучланиш берилган. Натижа-
да кислотали эритмалар билан бирга 
анод мисини юклаш амалга оширилган. 
1964 йил 18 сентябрда Олмалиқ кон-ме-
таллургия комбинатининг биринчи соф 
катодли миси олинган. Мис эритиш за-
водини қуриш ишлари 1975 йилда тўлиқ 
якунига етказилди. 

Мамлакатимиз мустақиллигининг 
дастлабки йиллариданоқ комбинатда 
техник ва технологик қайта жиҳозлаш 
ҳамда ишлаб чиқариш кўрсаткичларини 
оширишга алоҳида эътибор қаратила 
бошланди. 1991 йил декабрда олтин ва 
кумуш аффинажи цехи ишга туширилди. 
Шу йилнинг 24 декабрида заводда илк 
бор соф кумуш олинди. Орадан икки кун 
ўтиб, Олмалиқнинг биринчи 999,9 проба-
ли соф олтини намойиш қилинди. 

1992 йил май ойида заводнинг аффи-
наж бўлими лойиҳа қувватларида ишлай 
бошлади. Орадан тўрт йил ўтиб, Лондон 
рангли металлар биржаси комбинатда 
юқори сифатли кумуш ишлаб чиқари-
лишини расман тан олди. 1996 йилда 
комбинатга кумушни “Энг яхши етказиб 
берувчи” мақоми берилди. 2001 йилда 
камёб металлар цехи ишга туширили-
ши ҳам мамлакатимиз иқтисодий ри-
вожи йўлида муҳим роль ўйнади, 
десак муболаға бўлмайди.

Ана шу ўтган давр мобай-
нида мис эритиш заводи 
Олмалиқ кон-металлур-
гия комбинати техноло-
гик ишлаб чиқариш 

занжирининг ҳал қилувчи ва энг муҳим 
таркибий бўлинмасига айланди.

Сульфидли ва мис-молибденли маъ-
данлардан гидрометаллургия, пирометал-
лургия ва электролиз усулларида олинган 
маҳсулотлар ўта сифатли ва жаҳон бозо-
рида унга талаб катта. Бугун мис эритиш 
заводи технологик жараёнлари якунида 
йилига 148 минг тоннадан зиёд катодли 
мис ва бошқа қимматбаҳо маҳсулотлар 
ишлаб чиқаради. 

Кейинги йилларда корхонада тех-
ноген чиқиндилардан ҳам қимматбаҳо 
металлар ажратиб олишга алоҳида эъ-
тибор қаратилмоқда. Хусусан, олтин ва 
кумуш цехининг техноген чиқинди сифа-
тидаги эритмаларидан соф палладий 
кукуни олишга эришилди. Шунингдек, 
2022 йилда комбинат олим ва мутахас-
сислари “олтин аффинажи эритмала-
ридан платинани ажратиб олиш усули” 
учун IAP 07032 халқаро ихтиро патен-
тини олишга муваффақ бўлди. Ҳозир 
олтин ва кумушни аффинажлаш цехида 
платиноидлар участкаси ташкил этилди 
ва техноген чиқиндилардан платина ҳам 
ажратилиб олинмоқда. 

Мис эритиш заводи ўзига хос узоқ 
йиллик анъаналарга эга корхонадир. Ўт-
ган давр мобайнида корхонага ўз касби-

нинг кўплаб фидойилари раҳбарлик 
қилиб, ишлаб чиқариш пойдевори-

ни яратиш, технологик ривожлан-
тириш, модернизациялаш ва 

техник қайта жиҳозлаш йў-
лида самарали фаолият 

юритган. 

Олмали¯ кон-металлургия комбинати Мис эритиш заводининг 60 йиллиги

мақсад қилинди. Бу уч босқичда амалга 
оширилади. 

2026 йилгача лойиҳанинг бирин-
чи босқичи якунига етказилиб, йилига 
240 минг тонна хомаки, 300 минг тонна 
катодли мис ва 2 миллион тоннагача 
сульфат кислотаси ишлаб чиқарилади. 
Иккинчи босқичда 400 минг тонна мис 
катоди олинади. Учинчи босқич ишла-
ри 2030 йилда якунланиб, рангли, ноёб 
металлар ва бошқа маҳсулотлар ишлаб 
чиқариш бўйича қувватлар икки баробар 
— 500 минг тоннагача оширилади. Бу, 
ўз навбатида, мамлакатимиз иқтисодий  
қудрати юксалишига хизмат қилади. 

Мис эритиш заводининг янги қувват-
ларини барпо этишнинг асосий пара
метрларини баҳолаш учун “Рre-feasibility 
study” лойиҳаси ишлаб чиқилмоқда. Бу-
гунги кунда дастлабки техник-иқтисодий 
асослаш ҳисоботи якунланмоқда.

Айни пайтда янги металлургия маж
муаси объектлари қурилиши учун база-
вий ҳужжатларни келишиш ва тасдиқлаш 
ишлари давом этаётир. Бу жараёнда 
қўлланилаётган янги технологиялар ҳа-
вога чиқувчи саноат газларини тўлиқ 
утилизация қилиш имконини беради, 
ҳудудимиз экологиясига ижобий таъсир 
кўрсатади. Шунингдек, энергиясамара-
дор ва энергиятежамкор технологиялар, 
ускуналарга асосланган лойиҳалар тан-
лаб олинади.

Шундан келиб чиққан ҳолда ишонч 
билан айтиш мумкинки, комбинатнинг ке-
лажаги истиқболли ва ёрқин. Аввало, мис 
саноати соҳасидаги дунёнинг энг илғор тех-
нологияларини биз бир корхонага жамлая-
пмиз. Бу ягона мажмуа — шихтани юклаш-
дан тортиб тайёр маҳсулотгача бўлган 
яхлит узвий занжир кўринишида бўлади.

Қурилаётган янги йирик мис эритиш 
комплекси базасида келажакда саноат 
ва илм-фан интеграцияси натижасида 
комбинатдаги ёш олимлар, фан доктор-
лари сафи кенгаяди ва, энг муҳими, ёш 
кончи-металлург мутахассислардан ибо-
рат етук кадрлар захираси шаклланади.

Мухтасар айтганда, мис эритиш за-
водининг 60 йиллиги қўлга киритилган 
зафарлар муқаддимаси ва истиқболли 
келажакка пойдевор ҳамдир.

риш учун давлатимиз раҳбари бу ерда 
илғор билим, тажриба ва ечимларни қўл-
лаш мақсадида Иқлим технологиялари 
халқаро экспо-хабини яратишда барчани 
яқин ҳамкорликка таклиф этди. Бу илмий 
тадқиқотларга асосланиши кераклигига 
ҳам алоҳида эътибор қаратилди. 

Маълумки, пойтахтимиз Тошкент 
шаҳрида “Яшил университет” ўз фаолия
тини бошлади. Мазкур университетнинг 
мақсади Марказий Осиё атроф-муҳит ва 
иқлим ўзгаришларини ўрганиш ва мав-
жуд муҳим экологик, ижтимоий-иқтисо-
дий ва илмий-техникавий муаммоларни 
ҳал этишга юқори малакали кадрлар-
ни тайёрлашдан иборат. Айнан “Яшил 
университет” базасида ташкил этила-
ётган “Иқлим илмий форуми” доираси-
да илмий алмашинувни йўлга қўйиш ва 
қўшма тадқиқотлар ўтказиш мумкин. Бу 
эса иқлим ўзгариши билан курашишга 
доир илмий асосланган биргаликдаги 
чора-тадбирларни амалга оширишга 
хизмат қилади.

Халқаро ташкилотлар ва илмий дои
ралар иқлим ўзгариши дунёнинг қатор 

ҳудудларида турли даражадаги ижтимоий-
иқтисодий муаммоларни юзага келтири-
шини тахмин қиляпти. Иқлим ўзгариши 
масаласи глобал муаммо ва у бевосита 
миграция жараёнларига ҳам таъсир қи-
лади. Хусусан, дунё аҳолисининг деярли 
4 фоизи мигрант ҳисобланади. Аҳолининг 
ҳудуддан-ҳудудга кўчишининг жиддий 
сабабларидан бири ҳам айнан экологик 
муаммолар сабабли рўй бермоқда. 

Жаҳон банки маълумотига кўра, иқ-
лим ўзгариши кучли ички миграцияга 
сабаб бўлиб, 2050 йилгача дунёнинг ол-
тита минтақасида яшаётган 216 миллион 
инсон ўзи яшаётган маконни тарк этиб, 
бошқа ҳудудларга кўчишга мажбур бўла-
ди. Бу минтақалар орасида Марказий 
Осиё ҳамда унда яшаётган 5 миллион-
дан ортиқ аҳолининг борлиги ушбу муам-
монинг минтақа давлатлари учун жуда 
долзарб эканини кўрсатади.

Шу туфайли жаҳон мамлакатлари 
фақат ҳамжиҳатликда бу муаммони бар-
тараф этиши мумкин. Ўзбекистонда 2024 
йилда Бирлашган Миллатлар Ташкилоти 
билан “Иқлим миграцияси” мавзусида 

Мутахассислар иқлим ўзгариши та-
биий офатларнинг янги турлари пайдо 
бўлишига шароит яратиш билан бирга, 
уларнинг зарар етказиш кучини бир неча 
баробар ошириши, ҳатто бошқариб бўл-
майдиган даражага етказиши мумкинли-
гини истисно этмаяпти.

Иқлим ўзгариши масаласи умумжаҳон 
аҳамиятга эга, чунки айнан шу масала 
барқарор ривожланиш учун асосий чақи-
риқлардан бири ҳисобланади. Бу борада 
Ўзбекистоннинг позицияси ва сиёсати 
халқаро миқёсда мантиқий изчиллик би-
лан давом этяпти. 

Бугун инсоният глобал иқлим ўзга-
ришлари билан боғлиқ экологик муам-
молар авж олаётган қалтис бир даврда 
яшамоқда. Иқлим ўзгаришларининг ол-
дини олмаслик нафақат мамлакатлар 
иқтисодий кўрсаткичларига, балки ижти-
моий-сиёсий масалаларига ҳам таҳдид 
солиши мумкин. Шу боис, давлатимиз 
раҳбари нуфузли минбарларда туриб 
иқлим ўзгаришлари ҳамда экологик 
муаммоларни ҳал этиш учун конструк-
тив таклифларни илгари сурмоқда ва бу 
дунё ҳамжамияти томонидан эътироф 
этилмоқда.

Хусусан, Президентимиз БМТнинг 
Дубай шаҳрида ўтказилган Иқлим ўз-
гариши бўйича конференциясидаги 
нутқида “Иқлим муаммолари барқарор 
ривожланиш йўлида энг асосий таҳ-
дидга айланиб улгурди. Бу хавф-ха-
тарлар ҳатто дунё геосиёсий архитек-
турасига ҳам таъсир кўрсатмоқда.

Иқлим ўзгаришининг салбий оқи-
батлари Орол фожиаси туфайли 
Марказий Осиёда, айниқса, жиддий 
сезилмоқда. Минтақамизда ҳаво ҳа-
роратининг ошиши жаҳондаги ўртача 
кўрсаткичдан икки баробар кўпдир. 
Фавқулодда иссиқ кунлар сони 2 мар-
та ортди, музликлар майдонининг 
учдан бир қисми йўқолди. Тупроқ 
емирилиши жараёнлари 30 миллион 
аҳоли турмуш тарзига салбий таъсир 
кўрсатмоқда. Кучли чанг ва қум бўрон-
лари одатий ҳолга айланди. Ичимлик 
суви тақчиллиги, ҳаво ифлосланиши, 
биохилма-хиллик йўқолиши, қишлоқ 
хўжалиги ҳосилдорлиги пасайиши 
каби муаммолар тобора авж олмоқда. 
Бу глобал хавфлар кенг минтақамиз-
да хатарли нуқтага етиб келмоқда”, 
дея таъкидлади.

Ҳозирда Марказий Осиё иқтисодий 
жиҳатдан тез ривожланаётган минтақа-
лардан бири ҳисобланади. Минтақада 
сув ва ер ресурсларидан унумли фойда-

ланиш, уларни бошқаришда оқилона йўл 
тутиш келгусида давомли ривожланиш, 
барқарорлик ва фуқаролар фаровонли-
гига хизмат қилади. 

“Ўзбекистон — 2030” стратегиясида 
республикада экологик вазиятни тубдан 
яхшилаш, инсон ҳаётига таъсир ўтказув-
чи экологик муаммоларни бартараф 
этиш борасида ҳам бир қатор вазифалар 
белгиланди. Жумладан, иқлим ўзгариши 
салбий таъсирининг олдини олиш, чўл-
ланиш, қурғоқчилик, чанг-қум бўронлари 
ва ҳарорат кўтарилишига қарши чора си-
фатида жами 600 минг гектар майдонда 
“яшил қопламалар” — ҳимоя ўрмонзор-
лари барпо этиш, сувсизлик ва қурғоқ-
чиликка чидамли, ҳар бир ҳудуднинг 
иқлимига мос экинлар, мева ва узумнинг 
юқори ҳосилдор навларини яратиш ва 
ҳосилдорликни 30-35 фоизга ошириш 
каби вазифалар шулар жумласидан.

“Яшил иқтисодиёт”га ўтиш, унинг асо-
си бўлган қайта тикланувчи энергиядан 
фойдаланиш кўрсаткичларини кескин 
ошириш учун турли чора-тадбирлар 
кўрилмоқда. Президентимиз 18 октябрда 
Пекинда бўлиб ўтган “Бир макон — бир 
йўл” учинчи халқаро форумида ҳам бу 
масалага яна бир бор эътибор қаратди. 
Аномал об-ҳаво шароитлари, тез-тез юз 
бераётган қурғоқчилик ва чанг бўронлари, 
шаҳарларнинг шиддат билан деградация
га учраши ва чўлланиши, биохилма-хил-
ликнинг йўқолиши иқлим ўзгаришининг 
яққол кўрсаткичларидир ва буларнинг 
барчаси геосиёсий вазиятга жиддий таъ-
сир қилади. Шу туфайли “яшил иқтисо-
диёт”га ўтиш ва углерод нейтраллигига 
эришиш ушбу глобал чақириққа жавоб 
беришнинг асосий йўли ҳисобланади. 
Шуни ҳам айтиб ўтиш лозимки, муқобил 
энергетикага босқичма-босқич ўтиш, қай-
та ишлаб чиқиладиган энергия манбала-
ридан фойдаланиш даражасини ошириш, 

“яшил” водородни ишлаб чиқиш лойиҳа-
сини амалга ошириш ва “Яшил макон” 
лойиҳаси мисолларида Ўзбекистон жаҳон 
мамлакатларига намуна кўрсатяпти, мам-
лакатимизнинг халқаро ҳамжамиятида 
обрўси ҳам ошмоқда.

Ўзбекистон томони иқлим ўзгаришла-
рига халқаро ҳамжамиятнинг диққат-
эътиборини тортиб, ўз таклиф ва ташаб
бусларини илгари суриб келмоқда. 
Масалан, давлатимиз раҳбари Париж 
шартномаси доирасида Иқлим ўзга-
ришига мослашиш соҳасидаги Глобал 
ҳадли механизмни тезроқ келишишга 
чақирди. Бу  иқлим ўзгаришидек глобал 
масалани бартараф этиш учун барча 
мамлакатлар биргаликда ягона меха-
низм сифатида ҳаракат қилиши лозим, 
демакдир. Бунга эса иккинчи ташаббус, 
яъни глобал миқёсда кам углеродли 
иқтисодиётга ўтиш адолатли, шаффоф 
ва инклюзив бўлиши зарурлиги, бунда 
ривожланаётган давлатлар манфаати, 
албатта, инобатга олиниши жараёнда 
барча мамлакатлар тенглик тамойили 
асосида иштирок этишини таъминлашга 
хизмат қилади.

Марказий Осиёдаги экологик вази-
ят глобал миқёсдаги иқлим ўзгаришига 
жиддий таъсир ўтказади, чунки айнан шу 
минтақадаги ўзгаришлар кетма-кетлиги 
бўйича бошқаларни ҳам қамраб олади. 
Оролбўйи ҳудуди экологик инқирозга дуч 
келди ва уни бартафар этишда ушбу ҳу-
дудни  инновациялар, технологиялар ва 
янги имкониятлар минтақасига айланти-

Президентимизнинг 2020 йил 12 но-
ябрдаги “Бирламчи тиббий-санитария ёр-
дами муассасалари фаолиятига мутлақо 
янги механизмларни жорий қилиш ва 
соғлиқни сақлаш тизимида олиб борила-
ётган ислоҳотлар самарадорлигини яна-
да ошириш чора-тадбирлари тўғрисида”-
ги фармонида белгиланган вазифалар 
изчиллик билан бажарилиши натижаси-
да аҳолига бирламчи тиббий-санитария 
ёрдами кўрсатиш сифати, самарадор-
лиги ва оммабоплиги таъминланяпти. 
Шунингдек, тиббиёт ходимларининг 
жамиятдаги ўрни ва мақомини ошириш, 
соғлиқни сақлаш тизимидаги ислоҳотлар 

самарадорлигини янги босқичга олиб 
чиқишга эришилмоқда.

Мавжуд куч ва воситаларни жалб 
қилган ҳолда, энг аввало, бирламчи 
тиббий-санитария ёрдамини ҳар томон-
лама кучайтириш, тиббий профилак-
тика ва патронаж хизматининг мутлақо 
янги тизимини жорий қилишга эътибор 
қаратилмоқда. Соғлом турмуш тарзини 
шакллантириш ва жамоат саломатлиги-
ни таъминлашнинг маҳалла ҳамда хо-
надонларгача қамраб олинадиган яхлит 
тизимини яратиш йўлидан борилмоқда. 

Соҳада етук билимга эга кадрлар тай-
ёрлаш, қайта тайёрлаш ва малакасини 
оширишда рақобат муҳити яратилди. 
Илғор хорижий тажрибага асосан ходим-
ларни касбий ривожлантиришнинг сама-
рали тизими шакллантирилмоқда. 

Айни пайтда “Ўзбекистон — 2030” 
стратегияси доирасида бу йўналишда-
ги ишлар янги босқичга кўтарилмоқда. 
Хусусан, аҳолига бирламчи тиббий хиз-
матни янада яқинлаштириш, тиббий ёр-
дамга муҳтож аҳолининг 70 фоиз муро-
жаатини бирламчи бўғиннинг ўзида ҳал 
этишга эришиш борасида катта вазифа-
лар белгиланган.

Саломатлик ва физиологик ҳола-
тидан келиб чиқиб, аҳоли таянч, паст 
хавф, ўрта хавф, юқори хавф гуруҳи ва 
бошқа гуруҳларга бўлиниб, мансубли-
гига кўра белгиланган муддатда тиб-
бий кўрикдан ўтказилмоқда. Шу тариқа 

юртдошларимиз саломатлиги даврий 
кузатувга олинди. Тиббиёт муассасаси-
га ўзи мустақил келолмайдиган бемор-
ларга уйига борган ҳолда тиббий хизмат 
кўрсатиляпти. Шу тариқа индивидуал 
патронаж йўлга қўйилмоқда. Профилак-
тик кўриклар ўрнига ҳудуднинг ўзига хос 
хусусиятлари ва аҳолининг гуруҳга ман-
сублигидан келиб чиқиб, муайян касал-
ликлар бўйича даврий тиббий скрининг 
текшируви ўтказилмоқда.

Умумий амалиёт шифокори мутахас-
сислиги оилавий шифокор этиб қайта 
номланди. Шунингдек, тиббиёт олий 
таълим муассасаларидаги фан дастур-
лари оилавий шифокор тайёрлашга 
мослаштирилди. Оилавий шифокорга 
ёрдам берадиган терапия, педиатрия, 
акушерлик, патронаж бўйича ўрта тиб-
биёт ходимларидан иборат бригадалар 
ташкил қилинди.

Абу Али ибн Сино номидаги жамоат 
саломатлиги техникумларида оилавий 
шифокор ёрдамчиларини тайёрлаш ти-
зими йўлга қўйилди. Бу жараёнда Жаҳон 
соғлиқни сақлаш ташкилоти тавсия ва 
таклифларини инобатга олган ҳолда, 
техникумларда оилавий шифокор ёр-
дамчиларини тайёрлашнинг мутлақо 
янги тизими жорий қилинди. Бугунги кун-
да жамоат саломатлиги техникумлари 
оилавий шифокор пунктлари ва оилавий 
поликлиникаларга бириктирилган. Ихти-
сослигидан келиб чиқиб, уларнинг ўқув-

чилари ушбу муассасаларда амалиёт 
ўтамоқда.

Соғлиқни сақлаш тизимидаги ис-
лоҳотларни кучайтиришда халқаро 
ҳамкорлик аҳамияти муҳим ўрин ту-
тади. Мамлакатимизда жорий йилда 
ўтказилган Ўзбекистон — Беларусь соғ-
лиқни сақлаш ва тиббиёт таълими кун-
лари икки томонлама ҳамкорликни янада 
мустаҳкамлашга хизмат қилди. Яқинда 
мамлакат, вилоят, туман ва шаҳар тиббиёт 
муассасалари мутахассислари, соҳа олий 
таълим муассасалари ва жамоат саломат-
лиги техникумлари раҳбарларидан иборат 
делегациянинг Беларусга хизмат сафари 
эса икки томонлама ҳамкорликни сифат 
ва мазмун жиҳатдан янги босқичга олиб 
чиқишга катта туртки берди.

Минск шаҳрида ўтган Беларусь — 
Ўзбекистон соғлиқни сақлаш форуми 
ҳамда унинг доирасидаги тадбирлар-
да икки мамлакатнинг соғлиқни сақлаш 
соҳаси масъуллари, етакчи тиббиёт мар-
казлари, тиббиёт олий таълим муассаса-
лари, йирик фармацевтика корхоналари 
раҳбарлари, ҳудудий соғлиқни сақлаш 
бошқармалари вакиллари ўзаро тажри-
ба алмашиб, манфаатли ҳамкорлик ўр-
натди. Анжуман тиббиёт соҳасида икки 
томонлама алоқалар тарихида мутлақо 
янги саҳифа очди, десак муболаға бўл-
майди.

Тиббиётнинг долзарб масалаларига 
бағишланган шўъба йиғилишлари, ўн-
лаб нуфузли тиббиёт муассасалари ва 
олий ўқув юртлари фаолияти билан та-
нишув, икки мамлакат соғлиқни сақлаш 
тузилмалари, ихтисослаштирилган тиб-
биёт марказлари ва уларнинг ҳудудий 
филиаллари, соҳа олий ўқув юртлари 
ўртасида турли йўналишларда ҳамкор-
лик қилиш бўйича 100 дан ортиқ мемо-
рандум ва янги лойиҳалар юзасидан ке-
лишувларга эришилди. Масалан, форум 
доирасида Тошкент тиббиёт академияси 
Беларусь давлат тиббиёт университети, 
Витебск давлат тиббиёт университети 
ва Гомел давлат тиббиёт университети 
билан бакалавриат ҳамда клиник орди-
натура таълим дастурлари бўйича ҳам-
корлик шартномаси имзолади.

Шу ўринда бир савол туғилиши мум-
кин: Беларусь тиббиёти қанчалик ривож
ланган, улар билан ҳамкорлик қилиш 
нечоғлиқ манфаатли? Минск шаҳридаги 
Республика онкология ва тиббий радио-
логия илмий-амалий маркази фаолияти 
билан танишганимизда ушбу саволга жа-
воб топдик ҳамда Беларусь тиббиёти би-
лан ҳамкорлик бежиз эмаслигига ишонч 
ҳосил қилдик. 64 йиллик тарихга эга 
мазкур марказдаги илмий-тиббий ўқув 
мажмуасида 10 та илмий лаборатория, 
20 та стационар ва 11 та диагностика 

бўлими бор. Айни пайтда уларда  
1700 дан зиёд малакали ходим, жумла-
дан, 25 нафардан ортиқ тиббиёт ва био-
логия фанлари доктори ҳамда 12 нафар 
профессор меҳнат қилмоқда. Бу ерда 
умумий гипертермия, фотодинамик те-
рапия каби дунёда муқобили бўлмаган 
ноёб даволаш усуллари қўлланаётгани 
аҳамиятга молик. Марказда ўрнатилган 
замонавий диагностика ускуналари эса 
ҳатто энг оғир онкологик касалликларга 
ҳам тез ва аниқ ташхис қўйиш имконини 
бераётир.

Мамлакатимизда ўтказилган Ўзбекис
тон — Беларусь тиббиёт ва таълим кун-
лари кўплаб йўналишлар қатори онколо-
гия соҳасидаги ҳамкорликни ҳам янада 
мустаҳкамлашга туртки берди. Хусусан, 
Беларусдан бир гуруҳ юқори малакали 
онкологлар юртимизга келиб, маҳаллий 
шифокорлар билан билим ва тажриба 
алмашди, ҳамкорликда мураккаб амали-
ётларни бажарди. Минскдаги учрашувда 
онкология соҳасида мутахассисларни ўқи-
тиш, улар учун ушбу марказда стажировка 
ва малака ошириш курслари ташкил этиш, 
биргаликда онкологик касалликларни да-
волашнинг янги усулларини жорий қилиш 
каби қатор йўналишларда ҳамкорлик ис-
тиқболлари муҳокама қилинди.

Музокаралар давомида икки мамла-
катнинг онкологик муассасалари ўртаси-
да тўғридан-тўғри алоқани йўлга қўйиш 
бўйича келишувга эришилгани кишини 
қувонтиради. Ўзбекистон тиббиёти ҳам 
жадал ривожланаётир. Ўз навбатида, 
беларуслик мутахассислар ўзбекистон-
лик ҳамкасбларидан айрим онкологик 
касалликларни робот технологияси ёр-
дамида даволашни ўрганишга қизиқиш 
билдирди.

Хизмат сафари мобайнида Беларусь 
вилоятларидаги бирламчи тиббий-сани-
тария ёрдами, тиббий профилактика ва 
патронаж тизими билан атрофлича тани-
шилди. Тадбирларда имзоланган мемо-
рандумлар доирасида Абу Али ибн Сино 
номидаги жамоат саломатлиги техникум-
лари Беларусь техникумлари билан ҳам-
корлик қилади. Уларнинг ўқув дастурла-
ри асосида ўқувчиларни ўқитиш тизими 
такомиллаштирилади. Бу эса, аввало, 
тиббиёт соҳасида малакали кадрлар 
тайёрлаш, қолаверса, тиббий-профилак-
тика ишларини замон талаблари дара-
жасида ташкил этишга хизмат қилади.

“Ўзбекистон – 2030” стратегияси

ТИББИЙ ХИЗМАТ СИФАТЛИ БªЛСА
хал¿ рози бºлади, со³а ходимларига ишонади

Дунёда эпидемиологик 
хавф-хатар тобора 
кучайиб бораётган 
ҳозирги шароитда 
касалликларни 
профилактика қилиш, 
эрта аниқлаш, тўғри 
ташхислаш ҳамда 
даволашда бирламчи 
тиббий-санитария 
ёрдами муассасалари иш 
услубини қайта кўриб 
чиқиб, соғлиқни сақлаш 
хизматини ташкил 
этишнинг мутлақо 
янги тизимини жорий 
қилиш долзарб вазифага 
айланди.

Собир ТУРСУНОВ,
Сергели Абу Али ибн Сино 
номидаги жамоат
саломатлиги техникуми 
директори,
педагогика фанлари 
доктори, профессор

Бахтиёр ИБРАГИМОВ, 
Ўзбекистон Фанлар академияси вице 

президенти, академик:
— Давлатимиз раҳбари фаолияти-

нинг дастлабки кунлариданоқ илм-фан 
тараққиётига алоҳида эътибор қаратди. 
Жумладан, 2016 йил 30 декабрь куни мам-
лакатнинг етакчи илм-фан намояндалари 
билан учрашди. Бу учрашувдан кейин 
олимларнинг ҳаётида қатор ўзгаришлар 
содир бўлди. 2017 йили 22 йил давомида 
ўтказилмаган тадбир — академикликка 
сайлов бўлиб ўтди. Ўша сайловда мен 
ҳам академик этиб сайландим. Шундан 
бошлаб олимлар, академикларга катта 
эътибор қаратилди.

Кейинги йилларни Фанлар академияси 
учун қайта уйғониш даври бўлди, десак 
муболаға эмас. Академия фаолиятини та-
комиллаштириш, моддий-техник базаси-
ни мустаҳкамлашга қаратилган бир қанча 
ҳуқуқий-меъёрий ҳужжатлар қабул қилин-
ди. Тузилмаси такомиллаштирилиб, уни 
ривожлантириш бўйича чора-тадбирлар 
белгиланди. Қатор илмий тадқиқот муас-
сасалари қайтадан тикланди ва янгилари 
ташкил этилди. Жумладан, турли вазир-
ликлар ихтиёрига ўтиб кетган Математи-
ка, Ядро физикаси, Ион-плазма ва лазер 
технологиялари, Механика ва иншоотлар 
сейсмик мустаҳкамлиги, Полимерлар  
кимёси ва физикаси, Иммунология ва ин-
сон геномикаси, Ўзбек тили, адабиёти ва 
фольклори, Шарқшунослик, Тарих инсти-
тутлари Фанлар академияси таркибига 
қайтарилди. Академиянинг Навоий бўли-
ми, Давлат ва ҳуқуқ институти, Миллий 
археология маркази, Ўзбекистоннинг энг 
янги тарихи мувофиқлаштирувчи-мето-
дик маркази, Ўзбекистон тарихи давлат 
музейи негизида Тошкент музейи ташкил 
этилди.

Катта валюта эвазига хориждан илмий 
ускуналар сотиб олинди. Баъзи институт-
ларнинг биноси 30-40 йил давомида таъ-
мирланмаган эди. Ҳаммаси реконструкция 
қилинди. Академияга янги ҳаёт бағишлан-
ганидан кейин илм жозибадорлиги ва 
олимлар мавқеи ошди. Маош кўтарилга-
нидан, моддий-техник база мустаҳкам-
ланганидан кейин илмий-тадқиқот муас-
сасаларига ёшлар кела бошлади. Илгари 
уларни илмга жалб қилиш жуда қийин эди. 

Жорий йилнинг сентябрь-декабрь 
ойлари давомида 120 мингга яқин 
иштирокчини қамраб олган мусобақа 
онлайн ва офлайн форматда ташкил 
этилди. Онлайн босқичда ҳар бир 
иштирокчига ҳар ҳафта малакали 
экспертлар тузган 40 та савол бериб 
борилди. Бир фойдаланувчига бе-
рилган савол бошқа иштирокчига так
роран тушмаслиги таъминланди. Шу 
тариқа қатнашчилар ҳар ҳафтада тақ-
дим этилган саволларга жавоб топиб, 
балл йиғиб борди. 

Энг юқори балл тўплаган 100 
беллашувчи мусобақанинг офлайн 
ташкил этилган финал босқичида би-
лимини намоён этди. Якуний натижа-
ларга кўра, 1-ўринни эгаллаган ишти-
рокчи 100 миллион сўм, қолганлар 
эса 1 миллион сўмдан пул мукофоти 
билан тақдирланди. Куни кеча Ёшлар 
ишлари агентлигида мазкур олимпиа-
да ғолибларини тақдирлаш маросими 
ўтказилди.

Маросим аввалида сўзлаган 
Ёшлар ишлари агентлиги директо-
ри Алишер Саъдуллаев “Билимни, 
билимлиларни мукофотлаш, уларни 
моддий рағбатлантириш агентлиги-
миз учун ҳам, мен учун ҳам шарафли 
иш. Чунки билим учун сарфланган ин-
вестиция ҳеч қачон бесамар кетмай-
ди”, деди. Тақдирлаш маросими ку-
затганлар беллашув бюджет маблағи 
беҳуда сарфланган шунчаки тадбир 
эмас, аксинча, минглаб билимдонни 
ягона мақсад йўлида бирлаштирган 
“билим сайли” вазифасини ўтаганига 
гувоҳ бўлди.

Олимпиадада иштирокчилар учун 
ёш чегараси белгиланмаган. Шу са-
бабли беллашувчилар орасидан тур-
ли ёш вакилларини учратиш мумкин. 
Уларнинг сафида сурхондарёлик боғча 
тарбиячиси Муслима Мусаева ҳам бор.

— Бу мусобақа ҳақида дастлаб 
фарзандларимдан эшитганман. Бу 
йил иккинчи марта қатнашишим, — 
дейди Муслима опа. — Бир ўғил, 
бир қизим бор. Билимга меҳрим ту-
файли иккаласини ҳам ўқитиб, олий 
маълумотли қилдик. Уларнинг илмга 
иштиёқини кўриб, менинг ҳам завқим 

ошди. Шу шавқ бизни бу ергача бош
лаб келди, десам адашмайман. Ўтган 
йили бу мусобақага 4 киши келиб,  
1 миллион сўмдан ютиб кетган эдик. 
Тўғриси, билим учун пул берилиши 
мени жуда ажаблантирган. Сабаби, 
ёшлигимизда бундай лойиҳаларни 
кўрмаганмиз. Бу йил ўғлим иккаламиз 
қатнашдик. Ёш боласи борлиги учун 
қатнашолмаган қизим ичи қизигани-
дан ҳар соатда қўнғироқ қилиб турди. 
Мусобақа ана шундай хис-ҳаяжонли 
муҳитни юзага келтирди.

Олимпиаданинг яна бир қизиқ 
жиҳати, касбнинг ҳам, соҳанинг ҳам 
чегараси йўқ. Асосий мезон — би-
лимга қизиқиш. Масалан, Тошкент пе-
диатрия тиббиёт институти талабаси 
Анвар Муродов ҳам билимини синаб 
кўриш учун мусобақада иштирок эт-
ган.

— Саволларга жавобимиз учун 
пул берилишини эшитиб, бошида 
ишонмагандим. Бир қарорга келиб, 
қатнашишга аҳд қилдим. Кўрдимки, 
жараён қизғин, — дейди Анвар. — Эр-
кин рақобат муҳити кишини беихтиёр 
жалб этиб, ўзига ишончини ошириб 
юборар экан. Ишонч шу даражада-
ки, рақибларингиз минглаб бўлишига 
қарамай, ўзингизни ғолибликка лойиқ 
кўра бошлайсиз. Бу ҳақиқий маънода 
ирода кучи бўлса керак.

Бундан 5-10 йил илгари бу шарт-шароит 
қайда эди, дейсиз. Буларнинг ҳаммаси 
илм-фан одамларининг қўллаб-қувватла-
ниши натижасидир.

Фундаментал фан соҳасида жаҳон 
аҳамиятига молик натижалар қўлга ки-
ритилмоқда. Физиклар кашф этган янги 
электрон заррачани олайлик. Бу олам-
шумул аҳамиятга эга, элементар физи-
ка оламидаги катта воқеа. Ёки бўлмаса, 
ботаник олимларимизнинг янги ўсимлик 
турларини аниқлагани ҳам эътиборга мо-
лик изланишлардан бўлди. Тўғри, ўтган 
асрдан буён тўпланиб келаётган гербарий 
бор, катта миқдордаги ўсимлик намунала-
ри сақланган, лекин аниқланганлари ҳу-
дудимизга тегишли ноёб ўсимликларнинг 
янги турларидир. Фундаментал фандаги 
қоида, назариялар — ҳаммаси ҳақида 
узоқ гапириш мумкин. Ўғит, технологиялар 
яратишда ҳам дадил қадамлар қўйилди. 
Ўсимликларни ўстирадиган стимулятор 
ҳақида алоҳида гапириш мумкин.

Фанлар академиясининг 60 йиллиги ни-
шонланган эди. 20 йиллик танаффусдан 
кейин академиянинг 80 йиллиги кенг ни-
шонланяпти. Бу, албатта, фаннинг нуфу-
зини кўтаришда ўзига хос аҳамият касб 
этади. Демак, фан бор, фанга эътибор 
бор. Бу тадбир Ўзбекистон Фанлар ака-
демиясининг дунё миқёсидаги нуфузини 
кўтаради. Қутлуғ сана муносабати билан 
давлатимиз раҳбари табрик йўллагани 
тадбирнинг шукуҳи ва савиясини янада 
оширди. 80 йиллик юбилей билан қутлаш 
учун дунёнинг нуфузли илмий муассаса-
ларидан келган 50 дан ортиқ олим ҳам 
бунга гувоҳ бўлди. Ваҳоланки, эсимда 
бор, академиянинг 60 йиллигида 14 на-
фар олим келганди. Бу мисолнинг ўзи 
ҳам Ўзбекистон илм-фани довруғи тобо-
ра ошаётганидан даракдир. Бу, шубҳасиз, 
халқаро алоқаларимизнинг ривожида ҳам 
муҳим аҳамият касб этади.

Регдел ДУГЕР, 
Мўғулистон Фанлар академияси пре-

зиденти:
— Ўзбекистон Фанлар академиясининг 

80 йиллиги тантаналарида иштирок этиш 
мен учун катта шараф. Мўғулистон ва Ўз-
бекистон олимлари 1970 йиллардан буён 
ҳамкорлик қилади. Афсуски, кейинги йил-
ларда алоқаларимиз сусайиб қолганди. 
2019 йилда Ўзбекистон Фанлар акаде-
мияси президенти билан мулоқот қилиб, 

илмий алоқаларни қайта тикладик. Шу 
кунларда ҳам ҳамкорликни фаоллашти-
риш борасида музокаралар ўтказяпмиз. 
Ўзбекистонлик олимларни Мўғулистонга 
таклиф қилиб, келгуси йилда биргаликда 
семинар ўтказишга келишилди. Бу семи-
нарда икки томонни қизиқтирган мавзулар 
бўйича меморандум имзоланиши кутил
япти. Илмий изланишларимизда ўзбек 
олимларининг катта кўмаги сезилиб тура-
ди. Бунинг учун миннатдорлик билдира-
ман.

Рамизулла МЎМИНОВ, 
Ўзбекистон Фанлар академияси ака-

демиги:
— Мамлакатимизда илм-фанга, айниқ-

са, табиий фанлар ривожига эътибор ку-
чайганини чет эллик ҳамкорларимиз ҳам 
бир овоздан эътироф этмоқда. Хусусан, 
физика йўналишида кадрлар тайёрлаш, 
фанни янги босқичга олиб чиқиш бора-
сида хорижлик нуфузли олимлар билан 
мулоқотлар ўтказилди. Натижада физика 
фанида катта ютуқларга эришилди.

Шу кунларда шогирдларим билан 
сейсмик соҳада тадқиқот қиляпмиз. Ер 
қимирлашини 12 соат олдин аниқлаш мақ-
сади изланишларимиз асосида турибди. 
Бу борада катта гуруҳ ишлаяпти. Ҳозир 
Ер сайёраси сейсмик фаол паллага кир-
ган. Зилзила бир неча сонияда юз бера-
ди. Шундай пайтда электр, газ тармоғини 
дарҳол ўчириш, бинонинг хавфсиз нуқта-
сида жон сақлаш ва бошқа зарур чора-
тадбирлар ҳақида махсус кўрсатмалар 
мавжуд. Аммо зилзила хавфидан барвақт 
огоҳлантирувчи тизим ҳали ишлаб чиқил-
маган. Бу тизимни йўлга қўйиш жуда катта 
саъй-ҳаракат талаб қилади. Бунинг учун 
жуда катта маблағ ва вақт керак. Зилзи-
лани олдиндан прогноз қилиш борасидаги 
изланишларимиз шунга қаратилган. Ния-
тимиз амалга ошса, табиий офат хавфи-
дан тезкор огоҳлантирувчи ускуналар бу-
тун мамлакатимизга тарқатилади.

Анжуманда ҳамкасбларимга мана шу 
изланишлар ҳақида сўзлаб бердим. Фан-
лар академиясининг 80 йиллиги янги 
тадқиқотларга катта йўл очиши, халқаро 
ҳамкорлик доиралари кенгайиши, ўзбек 
илм фани ва академиясининг шуҳрати 
дунё миқёсида ошишига замин яратади.

“Янги Ўзбекистон” мухбири
Рисолат МАДИЕВА ёзиб олди.

АКАДЕМИЯНИНГ ¯АЙТА 
УЙ¡ОНИШ ДАВРИ

илм-фан ривожига янги ҳаёт бағишлади БИЛИМ УЧУН 100 МИЛЛИОН СЎМ
саволларга жавоб берасиз ва пулни санаб оласиз

Олимпиадада 1-ўринни Жаҳонгир 
Тўраев қўлга киритди. 21 ёшли би-
лимдон йигит Самарқанд вилояти-
нинг Каттақўрғон туманидан. У бугун-
гача ўндан зиёд халқаро математика 
олимпиадаси совриндори, академик 
Т.Саримсоқов, академик Қори Ниё-
зий номидаги стипендиялар соҳиби, 
“Асакабанк” ўтказган “Ёш матема-
тик” стипендияси ғолиби. Энг қизиғи, 
Жаҳонгир мазкур мусобақада ўтган 
йили ҳам биринчи ўринни эгаллаб, 
100 миллион сўмни қўлга киритган.

100 нафар финалчининг 10 нафа-
рига “Жаҳонгир Тўраевни ҳақиқатан 
ҳам ғолибликка муносиб деб ҳисоб
лайсизми?” деган савол билан юз-
ландик. Уларнинг барчаси “Ҳа” деб 
жавоб берди. Демак, мусобақа рост-
дан ҳаққоний ўтибди, деган хулоса-
миз мустаҳкамланди.

Ёшлар ишлари агентлиги му-
тасаддиларининг таъкидлашича, 
“Билим учун 100 миллион” олим-
пиадаси такомиллаштирилиб, янги 
йўналишлар қўшилиши режалашти-
рилмоқда. Бу ўзаро рақобат муҳити-
ни кучайтириб, билимдонлар ораси-
да рағбат ҳиссини янада оширишга 
хизмат қилади.

Жонибек АЛИЖОНОВ,
“Янги Ўзбекистон” мухбири

Инсоният учун энг кучли қурол ҳам, энг қиммат капитал ҳам билимдир. Айнан у қашшоқ 
мамлакатларни юксалтириши, камбағалларни бадавлатга айлантириши мумкин. Юксак 
тараққиёт сари интилаётган мамлакатимизнинг ҳам асосий “двигатели” билимли, 
тафаккури баланд ёшлардир. Шу маънода, Ёшлар ишлари агентлиги ташаббуси билан ташкил 
этилган “Билим учун 100 миллион” олимпиадаси интеллектуал салоҳиятли йигит-қизларни 
қўллаб-қувватловчи рағбат намуналаридан бири бўлди.

Ёшларга оид давлат сиёсати – амалда



Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 
Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1246.

43301 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Бекқул Эгамқулов 
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 20:50  Топширилди — 22:45

2023 йил 14 декабрь, 260-сон Маънавият6

Кекса авлод вакилларининг болалик 
чоғидаги машаққатларни ҳикоя қилиши, 
йўқчилик, қаҳатчилик нима эканини баён 
этиши ёшлар тафаккурида бугунги фаро-
вон турмушга розилик, қалбларида шук
роналик ҳиссини туйишига сабаб бўлиши 
лозим.

Бугун ўша замонлар қайғусини кўз ол-
димга келтирар эканман, ҳозирги тўқчилик 
замонида нега бундай бебошликлар, ҳаё
сизлик, нафс балосига мубтало бўлиш, 
мол-мулк деганда ҳеч нарсадан тап торт-
маслик, жиноят йўлига кириш, ҳатто қотил-
ликка қўл уриш даражасигача бориш каби 
иллату қусурлар қаердан пайдо бўлаётгани 
ҳар биримизнинг оғриғимиздир. Ахир биз 
“Ҳазрати одам” аталмиш ягона ота-онадан 
пайдо бўлган эмасмизми?!

Мозийдан хулоса чиқариш 
шукр қилишга ундайди

...1941-1942 йиллар. Чамаси 6-7 ёшлар-
даги болакай эдим. Бир куни Муродулло 
тоғамнинг оёғига пайтава ўраётганига кў-
зим тушди. У кишининг сурати, келбатини 
дурустроқ эслай олмасам-да, суҳбатимиз 
ҳамон қулоғим остида. У менга қараб, 
“Жўра, биз урушга кетяпмиз” деди. Тоғам 
урушдан қайтмади. Унинг ҳалок бўлгани 
ҳақида Мустақиллик майдонидаги урушда 
ҳалок бўлганлар ва бедарак йўқолганлар 
темир китобида исм-фамилиясини ўқи-
гач, билганман. Онам раҳматли умрининг 
сўнггига қадар бедарак кетган жигарининг 
йўлига кўз тикиб ўтди. Тоғам билан охирги 
суҳбатимизни эсласам, онамнинг армон 
билан дунёдан кўз юмганини ўйласам, бу 
ёруғ оламда тинчликдан-да улуғ неъмат 
йўқлигини, бундан кейин ҳам бўлмаслиги-
ни англайман.

Яна бир воқеа. Уруш забтига олган, 
одамларнинг тинка-мадори қуриган кезлар 
эди. “Терлама” (“безгак” ҳам дер эдилар) 
деган касаллик пайдо бўлди. Кўплаб қиш
лоқдошларимиз қатори онам ва Атовулло 
тоғам ҳам шу касаллик билан оғриди. Боз 
устига очарчилик, асосий озуқа бўлган —  
нон йўқ. Қариялар ва болалар ҳар хил қуруқ 
мевалар, ҳатто исмалоқ қайнатиб, қатиққа 
аралаштириб жон сақлар эди. Бу касаллик 
онамни дунёдан олиб кетди. Биз — уч бола 
онасиз бўзлаб қолавердик, касал — ўгай 
отамиз, холамиз ва тоғамизнинг қарамоғи-
да вояга етдик. 

Атовулло тоғам бригадир эди. Бепоён 
далаларда буғдой, арпа, нўхат экиларди. 
Бироқ минг азоб билан етиштирилган ҳо-
сил фронтга юбориш учун эшакларга ор-
тилиб, туман марказига олиб кетиларди. 
Халқ орасида “Бир кило ғалла ўғирлаган 
киши 15 йилга кесилади”, деган гап юрар-
ди. Ғалла вояга етмаган болалар, қария-
лар, касалманд аёллар томонидан ўроқда 
ўрилар эди. Ўрилган буғдой “чиғана” деган 
аравада тегишли хирмонга олиб бориб 
туширилар, кейин ҳўкизни буғдой устида 
айлантириб янчиларди. Сўнг аёллар ва 
қариялар донни шамолда совуриб, буғдо
йини буғдойга, сомонини сомонга ажратар 
эди. Ана шу “галогов” деган меҳнат менга 
ўхшаш 7-8 ёшли болаларнинг гарданига 
тушарди. Тасаввур қилинг, аравага ортиб 
кетилган буғдой бошоқларидан озгинаси 
ерга тўкилиб қолса ҳам териб олишга рух-
сат берилмасди. Мен ва менга ўхшаган 
болалар қоровулдан яшириб бошоқлардан 
териб келиб, уни тозалаб буғдойини ажра-
тар, қозонда қовуриб, оила аъзоларимиз 
билан бирга ер эдик. Баъзида ўша “қовур-
моч” ҳам бўлмас эди. Унинг ўрнига болалар 
ва қариялар очликдан ўлиб қолмасин, деб 
иложсизликдан ҳозирги пайтда чорва мол-
ларига бериладиган, мойдан қолган чиқин-
ди — кунжара оловда қиздириб бериларди. 
Ҳеч ёдимдан чиқмайди, тоғам кунжарани 
“озгина дармон бўлсин”, деб бизга едириб, 
кейин қўлимиздан тортиб оларди. “Буни кўп 
еса шишириб юборади, ҳатто ўлимга ҳам 
олиб боради, болам”, дер эди.

1944 йиллар бўлса керак. Икки кекса 
киши ўлиб қолган аёлни кўз ўнгимда суд
раб, кафансиз, ўз кийимида бир чуқурга 
кўмди. Ўйласам, ҳали-ҳамон юрагим эзи-
лади. Бундай мудҳиш кунлар, воқеаларга 
ўқувчи диққатини қаратаётганим боиси 
шуки, халқимиз ўшандай даҳшатли пайт-
ларда ҳам бировнинг молига кўз олайти-
риш ёки “очман” деб талончилик қилиш 
каби ножўя ҳаракатларни содир этишдан 
тийилган. Аксинча, бир парча нон топилса, 
бўлишиб еган, қўни-қўшни, ҳатто бегонага 
ҳам илинган. 

Ҳозирги дориламон замонда нимага 
муҳтожмиз? “Кийимсизман, очман, ейиш-
га ҳеч нарсам йўқ”, деб айта оламизми? 
Йўқ, албатта. Бугун тўкин-сочинлик замо-
ни, турмушимиз фаровон. Ўша пайтда ҳам 
нони бор, ўзига тўқ кишилар жуда камчилик 
бўлса-да, бор эди. Лекин ҳеч ким ўз ному-
сини моддиятга алмашмаган. Уят ўлимдан 
қаттиқлигини, ор-номус баридан устун 

туришини яхши билган, сабр-қаноатли 
бўлган. Мозийдан хулоса чиқарайлик, шун-
да шукр қилишни ўрганамиз.

Шу ўринда тарбия эгалари ҳақида 
эслатсам, улар аслида ким? Ота-она, 
бобо-буви, яна оила аъзолари. Ўша мен 
эслатган даврларда бу тарбиячилар тўла-
тўкис бормиди? Йўқ эди-ку. Она бўлса, ота 
йўқ, буви бўлса, бобо йўқ, акалар умуман 
йўқ (бори ҳам урушга сафарбар этилган). 
Устига устак мажбурий меҳнатни айтмай-
сизми... Оғир меҳнатдан аёллар ва бола-
лар ўлими, айниқса, етим болалар аҳволи 
чидаб бўлмас даражада мусибатли эди. 
10-12 яшар болалар қаҳатчилик туфайли 
ўқиш ўрнига одамлар мол-қўйини боқар, 
эвазига бир бурда нон топиб ер, ё кимдир 
берган озгина суюқ овқатни ичиб кун ўтка-
зарди. Далага чиқиб, ер текислашдан тор-
тиб, чигит экиш, суғориш, ягана, чеканка, 
пахтани териб хирмонга елкалаб олиб 
бориб топшириш, ярим тунда уйига 
келиб, бир бурда нони бўлса, бирга 
баҳам кўриш уларнинг кундалик 
одати эди. Биз “Яримта ноним — 
ғанимат жоним”, дея машаққат-
ларга чидаб яшаган халқнинг 
авлодимиз. 

Яратганга шукр, ҳозирги 
тўкин-сочин, тўқчилик замони-
да нонимиз бутун, ҳеч нарсага 
муҳтожлигимиз йўқ. Аммо қорни 
тўқ, усти бут бўлса-да, нафси-
ни жиловлай олмаётган айрим 
шахсларнинг кўзи очлиги одамни 
ўйлантиради, сергак торттиради.

Ёш авлод тарбияси 
ҳамма замонларда ҳам 
ғоят муҳим ва долзарб 

бўлган
Бизда ёзилган қонунлардан ташқари 

ёзилмаган, яъни ўзимизга хос урф-одат, 
одоб-ахлоқ, ҳаром-ҳалол ҳақида бобоме-
рос ўгитларимиз бор. Дунёни ўз илму маъ-
рифати билан асрлар давомида ёритиб 
турган олиму уламоларимиз, мутафаккир-
ларимиз, муқаддас динимиз бор. Мусул-
мончиликда ўз фарзанди тарбиясига эъти-
бор бермаган ота-она охир-оқибат қаттиқ 
азобда қолиши таъкидланганини ҳам яхши 
биламиз. 

Нега дастурхон атрофида, оила давра-
сида вақти-вақти билан ёшларга панд-на-
сиҳат қилмаймиз? “Болам рус, инглиз ёки 
бошқа хорижий тилни яхши билади, ўзбек 
тилини ўрганиши шарт эмас, гапиришни 
билса бўлди-да”, деб “мақтанадиган”лар 
ҳам орамизда, афсуски, йўқ эмас. Тўғри, 
ёшларимиз имкон даражасида кўп тиллар-
ни билиши шарт ва бу зарурат, бироқ чет 
тилида булбулигўё бўлса-ю, ўз она тилини 
билмайдиган, ўқиганини ёки гапирганини 
англамайдиган фарзандлардан қандай ин-
сон кутиш ва тарбия талаб қилиш мумкин?

Кишилик жамиятида азалдан одоби 
зиёда, яъни тарбияси юксак бўлган шахс
лар ҳар томонлама қўллаб-қувватланган. 
Шу боис, бугунги кунда гўзал хулқли бар-
камол авлодни тарбиялаш, уларда чин 
инсоний фазилатларни шакллантириш ва 
рағбатлантириш учун шарт-шароит яра-
тиш мамлакатимиз тараққиётининг энг 
муҳим масалаларидан бири ҳисобланади. 
Зеро, Президентимиз айтганидек, “Ёш ав-
лод тарбияси ҳамма замонларда ҳам ғоят 

муҳим ва долзарб аҳамиятга эга бўлиб кел-
ган”.

Яна бир ўйга толдирадиган ҳолат. Баъ-
зан ярим тунгача кўча-кўйда, айрим ноўрин 
жойларда ҳали балоғатга етмаган ўспирин 
йигит-қизларга кўзинг тушади, шундайлар 
ҳақида эшитасан, кунда-кунора ижтимоий 
тармоқларда ўқийсан. “Наҳотки, буларнинг 
ота-онаси, бобо-момоси ёки бирон яқин қа-
риндоши бўлмаса? Улар қаерга қараяпти 
экан?”, дейсан. Фарзанд тарбиясига эъти-
борсиз бўлган айрим ота-оналар болалари 
бирор қонунбузарлик содир этгачгина идо-
рама-идора “адолат истаб” сарсон югура-
ди. Ҳам моддий, ҳам маънавий зарар кўра-
ди. Баъзилари ҳуқуқни муҳофаза қилувчи 

қўлланилиб, айбдор шахс ўз оиласига 
қайтарилиши мумкин. Ёки айтайлик, Пре-
зидентимиз бағрикенглик қилиб, охирги 6 
йилда 5 мингдан ортиқ маҳкумни афв этди. 
Бу бағрикенгликка жавобан улар чиндан 
ҳам тўғри йўлга тушиб олдими? Улар ора-
сида яна қайта жиноят йўлига кирганлари 
йўқми? 

Маълумотларга кўра, 2019 йилдан буён 
ҳар йили 20 мингдан ортиқ шахс муддати-
дан олдин жазодан шартли равишда озод 
қилинар, 10 минг нафар судланганларнинг 
жазоси эса, енгилроғи билан алмашти-
рилар экан. 2022 йилда 90 мингдан ортиқ 
шахс жиноят содир этган бўлса, уларнинг 
11 минг нафардан кўпроғи муқаддам суд-
ланган шахслардир. Ҳайрон қоласан киши, 
ҳуқуқни муҳофаза қилувчи органлар ва суд 
ушбу шахсларни содир этган жиноятлари-
дан тегишли хулоса чиқарган бўлса керак, 
деб оиласи, фарзандлари бағрига қай-

тарса-ю, улар бундай бағрикенглик учун 
раҳмат айтиб, осойишта ҳаёт кечириш 

ўрнига яна жиноят содир этса, бундай 
шахсларни ким деб аташ мумкин?!

Менинг назаримда, жиноятни 
тарбияси саёз, маънавияти бузуқ 
кишилар содир этади. Маънавият-
сиз кимсалар ўзларини шу қадар 
ожиз сезадики, ҳатто “жиноят қи-
лишдан бошқа ишга ярамайман”, 
деган фикрга ҳам бориб қолади. 

Аслида, оила бағрида, фарзанд
лар, қариндош-уруғлар қуршовида 

борига қаноат қилиб яшашдан ортиқ 
бахт борми ўзи?! Халқимизда “Ишла-

санг — тишлайсан”, деган нақл бор. 
Буни “Ишингга, меҳнатингга яраша ти-

шлайсан. Бошқача бўлиши мумкин эмас. 
Ҳалол меҳнатдан ташқари турли йўллар 
билан олинган даромад ҳисобида яшаш 
охир-оқибат кишини барбод қилиб, “жино-
ятчи” номини олиб, эл-юрт орасида хижо-
латда юришгача олиб боради. Бу — ҳаёт-
нинг ёзилмаган қонуни”, дея талқин қилиш 
ҳам мумкин. Бу билан кимнингдир кўнглини 
оғритиш фикридан йироқман, фақат кўпни 
кўрган бир оқсоқол сифатида “Биродарлар, 
огоҳ бўлинг!” демоқчиман, холос.

Матбуотда эълон қилинган бир даҳ-
шатли рақамни келтирай. 2023 йилнинг 
7 ойида 21 минг 871 нафар хотин-қиз 
турли тазйиқ ва зўравонликдан жабрлан-
ган экан. 84 фоизидан кўпроғи айнан ўз 
оиласида содир этилган. 210 кунда-я, 
даҳшат! Наҳотки, айрим эркаклар маъна-
вияти шу қадар саёз? Жаҳлни босиш йўл-
лари кўп-ку. Зўравонлик, айниқса, онага, 
ёрга, ўз қизидек бўлган келинга тазйиқ қи-
лиш ёки уларга зўравонлик билан жисмо-
ний зарар етказиш, яна қайтараман, ўта 
даҳшатли! Хонадонда вояга етаётган 
фарзандларнинг тақдирини ўйламаслик 
— фожиа. Биз отган битта тош эртага 
ўзимизга ўнта, юзта, мингта бўлиб қайти-
ши эҳтимолдан холи эмас. Ҳар биримиз 
бу ҳақда бугуноқ ўйлайлик. Кейин кеч 
бўлмасин. “Сўнгги пушаймон — ўзинг
га душман”, дейди доно халқимиз. Бу 
дунёда яхши-ёмондан хулоса чиқариб, 
бир-биримизга қадрдон ва ғанимат бўлиб 
яшашдан бошқа яна қандай одамгарчи-
лик бор?!

Кишининг маърифатга етишида сабр, 
шукр ва бардош асосий омилдир. “Ноқобил 
фарзанд нимага ўхшайди?” деган саволга 
бир оқил киши “Ортиқча бармоққа ўхшай-
ди, кессанг оғрийди, қолдирсанг нуқсон-
дир”, деб жавоб берган экан. 

Биз фарзандларимиз, умуман, ёшлар-
ни тарбиялашда миллийлигимиз, ўз урф-
одатларимиз, мафкураю тафаккуримиз ўта 
муҳимлигига эътиборимизни қаратмоғимиз 
лозим. Бундан қарийб уч минг йил муқад-
дам мамлакатимизда яратилган, халқи-
мизнинг асрлар давомида тўплаган ҳаётий 
тажрибаси, диний, ахлоқий, илмий, адабий 
қарашларини ифодалайдиган, ота-бобола-
римизнинг ақл-заковати, қалб қўри маҳсули 
бўлган “Авесто” китобида оила қуриш, фар-
занд кўриш ва уларнинг тарбиясига алоҳида 
эътибор қаратиш, бола ҳуқуқларини ҳурмат 
қилиш оддий ҳол сифатида эмас, балки ҳар 
бир инсон учун эзгу ишлар қаторида вазифа 
этиб белгиланган. Наҳотки, бугун биз мана 
шундай фазилатли фарзандларга ота-она 
бўлишни истамасак?!

Истаймиз! Фақат эътибордан четда қол-
дирамиз. Бола тарбияси билан кўпам иши-
миз бўлавермайди. Аслида, бола оилада 
шаклланиши, асосий тарбияни оилада 
олиши, камолотга етиши даркор. Болала-
римиз етти ёшида етилиши зарур. Ота-она 
бўлдикми, биз учун асосий вазифа, бирин-
чи навбатда, бола тарбияси бўлиб, бу ҳар 
бир оиланинг муқаддас бурчи ҳисоблана-
ди. Ҳар бир оила тарбия маскани сифа-
тида ўз вазифасини бажариши шарт, деб 
ўйлайман.

Бугунги кунда халқимизни ташвишлан-
тираётган энг долзарб масалалардан  бири 
таълим-тарбия масаласи экани ҳам бежиз 
эмас. Қаерда нуронийлар давра қурса, ўша 
ерда, албатта, шу мавзу кўтарилади. Нега? 
Чунки муаммо бор. Мен бола тарбияни 
кўпроқ кўчадан эмас, оиладан олсин де-
ганимнинг сабаби, эндигина ҳаётга келган 
норасида гўдак ўзини англаб оладиган 
ёшгача бўлган даврда миллий қадрият ва 
маънавиятимизга зид бўлган ташқи таъ-
сирларга кўп учрайди.

Оилада фарзанд дунёга келиши — бахт. 
Бу ҳар бир никоҳнинг барқарорлиги, ёш ке-
лин-куёвлар турмушининг мустаҳкамлиги-
ни таъминловчи муқаддас ҳодисадир. Бола 
атак-чечак қилиб, тили чиқар-чиқмас улар-
ни хусусий боғчаларга бериш ҳолатлари ку-
затилмоқда. Менинг назаримда, боланинг 
тарбияси, биринчи навбатда, ота-онанинг 
вазифаси бўлиши керак. Бу билан болалар 
боғчаси шарт эмас, демоқчи эмасман. Ҳар 
бир ота-она ўз фарзандининг қандай инсон 
бўлиб вояга етишида масъулиятни бошқа-
га бермагани маъқул демоқчиман, холос.

Бола ўз ота-онаси бағрида атроф-муҳит-
га, жамиятга нисбатан тўғри, оқил муноса-
батни англаб улғайиши лозим. Мактабгача 
таълим ва мактаб таълими жараёнида эса 
ёшлар тарбияси янада мукаммаллашиб 
боради, ўқишга муносабати, Ватани ва 
халқига садоқат туйғуси шаклланади. 

Бугун давлатимиз сиёсатининг устувор 
вазифаларидан бири — китобхон ёшлар-
ни тарбиялаш. Барчамиз кўриб, билиб ту-
рибмиз, китоб ўқиб, жамиятда ўз ўрнини 
топаётган ёшлар кўп. Ҳатто улар орасида 
давлатимиз томонидан моддий рағбатлан-
тирилаётганлари ҳам бор. Бироқ бу барча 
ёшларимиз китоб ўқияпти, дегани эмас. 
Биз ёшларни китоб орқали тарбиялаш ти-
зимини кенг йўлга қўйишимиз лозим. 

Фарзандининг ҳақиқий ватанпарвар ва 
инсонпарвар бўлиб етишишини истаган 
ҳар бир ота-она ўз боласи феъл-атвори-
ни, хатти-ҳаракатини кузатишни кундалик 
вазифа, деб билиши зарур. Бу масалада 
қўни-қўшни ва маҳалла оқсоқоллари ҳам 
бепарво бўлмаслиги муҳимдир. “Бола бо-
ла-да”, деган андишага асло йўл қўйиб бўл-
майди. Болага эътиборсизлик жуда оғир 
оқибатларга олиб келиши мумкинки, кейин 
бунга қанчалик пушаймон бўлмайлик, қай-
та ўрнига келтириш амримаҳол. Келажаги-
миз вориси бўлган ёшлар тарбиясига, тақ-
дирига бефарқ бўлишга асло ҳаққимиз йўқ. 

Ҳурматли ота-оналар, боболару бу-
вилар, фарзандларимиз келгусида яхши 
инсон сифатида улғайсин, ота-онасига, 
халқига меҳрибон, ватанпарвар, ақл-фа-
росатли, билимли, тарбияли, иймонли 
бўлсин десангиз, уларнинг тарбиясига бе-
фарқ бўлманг! Бу тарбия масаласида оқил 
бўлиш, вақти келса, қаттиққўллик қилиш 
талаб этилади.

Ўтмишда кўпгина қийинчилик, очарчилик ва даҳшатли кунларни 
бошдан кечирган киши сифатида таълим-тарбияга оид айрим 
мулоҳазаларимни келажагимиз бўлмиш ёшларга етказишни 
фуқаролик бурчим, деб ўйлайман. Бугун самимий, танти ва 
меҳнаткаш халқимизга мутлақо ярашмайдиган, урф-одат ва 
мафкурамизга бутунлай ёт жиҳатлар кўзга ташланаётгани 
барчамизни ўйга толдиради. Ана шундай муаммоларнинг олдини 
олишга ҳаракат қилиш амалиётчи ҳуқуқшунос оқсоқоллардан 
бири сифатида менинг вазифамдир.

Убайдулла МИНГБОЕВ,
Ўзбекистон судьялари 
ассоциацияси раиси, 
Ўзбекистонда хизмат 
кўрсатган юрист

бобомерос µикмат:

ва суд идораларидан норозилигини ҳам 
билдиради. Лекин ўз фарзандлари тарбия
сига нега эътиборсиз ва бефарқ қарагани, 
қонун-қоидаларга риоя қилмагани ёки ҳа-
ётда учраб турадиган нохуш ҳолатлардан 
тегишли сабоқ чиқармагани ҳақида ўйлаб 
ҳам кўрмайди.

Ўтган асрда Абдулла Авлоний бобомиз-
нинг “Тарбия биз учун ё ҳаёт — ё мамот, ё 
нажот — ё ҳалокат, ё саодат — ё фалокат 
масаласидир” деган ҳикматли сўзлари ҳа-
мон кун тартибида турибди. Ота-оналар, 
бобо-бувилар фарзанд ва набираларига 
мана шу пурмаъно ҳикматларнинг маз-
мун-моҳияти ҳақида гапириб, зарур на-
сиҳат бериб борса, фойдадан холи бўл-
майди, албатта. Ҳеч кимдан, ҳеч қачон 
мана шундай панду насиҳатларни эшит-
маслик ҳам тарбиясизликка олиб келади. 
Оқибатда зарар яна ота-она ва бошқа оила 
аъзолари гарданига тушиб, ташвишу надо-
матда яшайди.

Оила тарбия маскани 
сифатида ўз вазифасини 

бажариши шарт
Тергов органлари ва судлар томонидан 

кўриладиган айрим жиноятларда шахснинг 
ҳаракати, унинг ёшлиги, биринчи марта 
қонунбузарлик содир этгани, бошқа енгил-
лаштирувчи ҳолатлар эътиборга олиниб, 
жазодан озод қилиниши ёки қамоқ билан 
боғлиқ бўлмаган жазо турларидан бири 

фарзанд тарбиясида миллий ғоя, 
озод тафаккур ва уйғоқ руҳ бўлсин!Кексалар ўгити 


